LUKA

Kawuri kaji Isa Almasiwuye
Luka ruwujonada

Linjila Lukayedo

Kitawu Luka ruwujanada, tima Linjila kanyakkuyeds wo.
Luka lowotor cidi Garesse. Ti kangayamba mewun yindin
Isaye falnja goni yaye, Ruhu Alaye tia cakke lawar
Isayea ton badiduramnjun jagane hangallayen cucuwore
fangenniya, awo ania sawije kitawunjudsa ruwuyeno.
Lamar ani wakkajanada ku saa dowu yindi gai yaye, Ala
cakke Linjila ada gadejannin har nandero kadio.

DALWU KITAWU ADHA RUWUDUYE

ITiyofalas, Ala ngowuro! Amnde ngowu gorgam
1 kola lamarra dawunden wakkajana aniyen ruwuduro
ngossana, Z2jiri am duwon ton badiduramnin awo
ania simnjan caruna-a mana Alaye sattuwumasoro
waljana-ade andiro isanosaanads gai. 3Barganammin,
ton badiduramnjan awo ani sammaa gakke hangallayen
kokorakke fakkona nangaro, wu ye tayia sawinakke niro
kitawulan ruwunjogokki yekko. #Ngainin awowa niro
njakkarana sammaa tabbatto nonomi.

TAMBO-A WURADU-A ISAYE

Lawar tambo Nawi Yahayaye

5> Jaman Mai Hirudus lardu Yahudiyaye cunodidsn, riman
laa mbeji kowu rimanna Abiyayen korga, cunju Jakariya.
Kamunju ye kaduwu Nawi Harunaye, cunju Alisabatu.
6 Tayi yindiso na Alayen jirewu, wada Kemandeye sammaa
taldu baworo jaana. 7 Tada cawandenni, Alisabatu rakce
cambiwawo nangaro, koro tayi yindi kawu ngowu jawuna.

8Kowu Abiyaye sanja dirije kidonniya, Jakariya ye
kidanju nanrimanne fuwu Alayen badiyeno. °?Kosla ada
rimannadoyen kamnja fal Fado Alaye na darajaaro
ngawo kaaji cakkoro walawala cade Jakariyaa koreyera.
108a kaaji njakkoyen jama samma balballadon captana
moduwa cadi duwon, 11 malaiya Komandeye laa komboram
kaaji njakkoramben daada tiro foleyaada. 12Jakariya
tia kirunniya, hangalnju jade karwunju pot kamgada.
13 Amma malaiyadoye tiro: «Jakariya, bare rinommi, Ala
moduwanam comowona. Kamunam Alisabatu niro tada
kongwa njokkambi, tiro cu Yahaya yakke. 14 Tiramnin jauro
karwunam kgjiji, koro tambonjudaye am kada ye koji fanjai.
15Ti na Komandeyen kam darajaaro walji. Bare diben bi
mbal fimaa canni,! kawu tambimaro Ruhu Alaye tilan
dagai. 1®Kaduwu Israyilaye kadaa jawal Ala Kemanjayero
kalakciyi. 17 Tids ro-a kanduwo-a Nawi Iliyayelan Komadosa
burwoje ise bawaso-a tadawanjaso-a soloji, am ansiya
Alaye ye hangal jirewuyero kalakciyi. Adegaima Komadaro
jamaa dabbarjiyi,» yeno. 18 Amma Jakariyaye malaiyadoro:
«Awiawin mana adoaa jirero nokki? Akko wu kiarinokkana,
kamuni ye komurjojonads,» yeno. 12 Daji malaiyadsye tiro:
«Wuma Jibarilla fuwu Alayen dadumade wo. Tima wua

11.15 Bare diben bi mbal fimaa canni - Ala tia jauro codana nangaro.

nanambo lawar ksji adsa njukkudokkoro sunodo. 29 Amma
manani yasarammidas, har awo ani wakkajaidsro, madak
nammome mana dimbaworo wallomi. Awo wulnjogokkana
ado sanju coadiya, tabbatto wakkaji.» 21 Jama Jakariyaa
gurejai ngai duwon, na darajaaden jauro tussonadoaa
ajapkera. 22Kiluwunniya, mana tayiro njaddo tiro tiyero.
Jamads awo ajabba laa na darajaalan tiro foledagonaro
asuyera. Muwamuwan gonia, tayiro rakce manajiyiwawo,
madsk napkeno. 23 Kida nanrimanne sanju keranniya, fadoro
wallada.

24Ngawo kawu aniyen kamunju Alisabatu curo ngoyeno.
Kondawu uwuro kuwulero koslanju cakke karwunjun:
25«Akko ser Komande saddona. Kawu anin kanjimarinju
wuro falesiye dawu amben nanguni cuttuluwuna,» yeno.

Lawar tambo Isaye

26 Alisabatu curo ngojonaye kandawu arakkua Ala malaiya
Jiborillaa bsla Najarat cani cidi Galileyedsro cunode 27 na
fero kolayakku laa tomajinju" kaduwu Mai Daudaye laa
cunju Isuwuyero leyeno. Ferods cunju Meram. 28 Malaiyads
na Merambero ise tiro: «Wuse, ni Komande jauro barga
domnjogonamads! Komads ni-a rokko,» yeno. 22 Merambe
hangalnju kola lewa adayen jauro cije awi maananjuro
kolanju cuwori duwon, 39malaiyadoaye tiro: «Meram, bare
rinammi, Ala niro barga desmnjoagona. 3! Akko curo ngoname
tada kongwa yambami, tiro cu Isa yakke. 32 Ti kam darajaaro
walje tia Tada Mai Samemayelan bowojai. Ala Komande
tiro kormai kaarinju Mai Daudayedoa ci. 33 Adogaima jama
YakubayeaV har abadaro cunodi, kermainju ye tommaro
ceriwawo.» 34Daji Merambe malaiyadoro: «Awiawin atto
yoji, wu ngaltema kwa nokkonida?» cone tia kiworo.

11.27 tomajinju - Ksla ada yaudiyayen Meram jiremaro kamu Isuwuye,
amma koro yaye ti-a rokko daganni.

V1.33 jama Yakubaye - Israyilawu.

35Malaiyadosye tiro: «Ruhu Alaye kolanambo jopciye
konduwo Mai Samemaye nia fofou gairo jannji. Ads nangaro
tada tayir nilan tambidea *Tada Alayelan bowojai. 36 Akko
koraminom Alisabatu ye nankemurjonjun curo ngojona.
Kamu rakce cambiwawo canids, kerma curonju kendawu
arakkuyea. 37 None, awima Alaro tiyeri bawo!» 38 Merambe:
«Wu kanji Komandeye. Kola mananomben wakkajo!» yeno.
Daji malaiyado tia kolje sapkadan.

Kalmaram: Tada Alaye

Bargaande Isa Alaa Bawanjulan bowoyeno. Kamande
Ala ye Isa Almasiwudaa Tadanjulan bowoyeno. Nonowo,
Alads adamgona goni, tido ruhu, maananjuds tiyinju
bawo. Tambo Isayeds, konduwo Ruhu Alaye fero
kalayakku kwa nojanniro japciye curo ngoje Isaa kembo.
Adogainin Isa kambo walyeno. Kam fi yaye dunia adan
bawa adamgona cadana, amma tambonju jauro ajabba
nangaro Isa bawa adamgona cadanni. Nawi Adamda, Ala
tia alakkeno, koro andi samma ye adamgona ti gai, amma
Bargaande Isa Alayen kadio. Adama nangaro Isaa Tada
Alayelan bowojai.

Nangi ropta Merambe Alisabaturo

39Yim anin Meram cije duwaduwan bsla cidi Yahudaye
curo kauwa kura kurayen dogana laaro leje 40fado
Jakariyayero ngaye Alisabaturo salamgeyeno. 4! Alisabatu
salamnjudoea fangenniya, tada curonjuyeds moji kido. Ruhu
Alaye Alisabaturo jopciye 42kowo dunoaro sapce: «Curo
kamuwayen nima bargaa wo, tada curonambeds ye bargaa!
43 Koro awiro gole Komande wuro ser sodde, har ya Komaniye
naniro iside? 44Akko salammoamdosa fangekkoniyama, tada

curoniyeds karwukajiro moji kido. *>Awo Komande niro
wulnjagonads wakkajiro marsanemmads, barganam!» yeno.

Aiya Merambe
46 Daji Merambe:

«Karwuni Komandea jajakci,
47 roni Ala Njokkayimanilan ksji fanji.
48 Wu kanjinjudsa curo nantalaaniyen¥ surune
ngurnosana.
Na adon fuwun am jaman sammaye wua bargaalan
bowosai,
49 Mai Konduwoma ser kura wuro saddona nangaro.
Cunju darajaa.

50 «Jaman kureyen tai jaman ngusoro
kanjimarinju am tia rijanaro falejiyi.

>l Komande mukkonjun kermai faleje,
am karwunjan rokuraa tarjona.

52 Maiyaso kermailan cosaye salje,
talaawaso yea darajaaro codona.

53 Am konanjaasoa awo ngoalan ambaje,
gariwuwaso yea mukko dea dujona.
>4 Komande kanjimarinju faledu koljanni,

kanjinju Israyilaa banajogona,
5> amwurawande Nawi Ibrahim-a kaduwunju
har abada-aro wuljegonado gai.»

S6Meram fado Alisabatuyen kondawu yakku gairo
napkenniya, fannjuro wallada.

W1.48 nantalaani - Ti talaa ye, kolanjua awimaro ngojonni ye.

Tambo Nawi Yahayaye

7 Alisabatu sanju njamboye kidonniya, tada kongwa
kembo. °8 Am fannjuye-a komaskiyanju-a ser kura Komande
tiro coddonadea fangeranniya, karwukgjinja tiro foleyeyera.
59 Kawu wuskua jama kajanjuro kadiranniya, tiro cu bawanju
Jakariyaye njakko mayera, ®amma yanjuye: «A’a, tia
Yahayalan bowojai,» yeno. 1 Tayiye tiro: «Wunduma curo
karamiyanamben cu adsa bawo!» yera. 62 Daji muwamuwan
bawanjuro cu fi tadadsro cakkiya caraworo keworo.
63 Jakariya allo cuwore tilan “Cunju Yahaya” ruwuyenniya,
tayi samma ajapkera. 4 Sadoman Jakariya ci ye cuwande,
tolamnju ye wuide, Alaa cungoriaro mana badiyeno.
65Daji komaskiyanja samma riyera, koro lawar ads cidinja
Yahudiyaye kauwa kura kuraa sammaro tatargaada. ©© Jama
adoa fanjana samma karwunjan rojana, amanjaro: «Tadaana
ado, awiro gole walji?» cani. Fagatto mukko Komandeyedo*
tilan korga.

Nawinawi Jakariyaye
67 Daji Ruhu Alaye Jakariyaro jopciye nawinawi cade:

68 «Ala Koma Israyilawuyedosa yungoriyo!
Nguwu jamanjuyero ngaye tayia merujana,
69 andiro curo kaduwu kanjinju Mai Daudayen
Njokkayima kenduwoa galasaana.
70 Komande kuren ci nawiyanju korejonayen wuljonada
gai,
7Imukko keladowande-a waduwunde samma-ayen
samoye
72 amannju bargaa koljonnilan amwurawandero
kanjimarinju falejiyi.
73 Akko kansi duwon bawande Nawi Ibrahimbo jobbunada:

¥1.66 mukko Komandeye - Kormainju.

74Mukko kaladowandeyen andia samoyiya, andi ye ridu
bawoaro rangiye tia gaiye
75 fuwunjun nanmumin-a jire-alan kawunde samman
tiro ambatkaiye.

76 «Ni ye tadanids, nia nawi Mai Samemayen bowonjai.

Komadon fuwunno lenome tiro jawal dabbargomi,
77 jamanjuro biwunja gawurduyen njokkawodaa

isanogomi.

78 Ala Komande kanjimarima ye, serma ye nangaro,
cakke Nur Kudoma nandero samelan ise

79 am duwu-a kaudi karmoye-alan dasaanadosa wassi,
koro andiro jawal nanlewayedoa folesagai.»

80 Adogaima tadads wuraji ye, Ruhu Alayen dunoaji ye, har
yim jama Israyilayero foledogonaro karaan korga.

Tambo Isaye
(Mat 1.18-25)

2 1 Jaman adon KaisarY Agustas wada ce am larduwanjuye
sammaa komja yeno. 2Sa kom burwoye adoa cadiden,
Koriniyus tima gomna cidi Siriyaye wo. 3Daji am samma
bslanja bslanjaro tayia komjaro leyera. 4Ngaima duwon
Isuwu ye, ti kaduwu Mai Daudaye nangaro, bala Najarat
cidi Galileyelan cije bala Mai Daudaye Baitalami cani cidi
Yahudiyayedosro leji cone ° tamajinju Meram curoadsa ngoje
tayia komjaro kallo leyera. ®Tayi Baitalamilan duwon,
Merambe sanju njamboye kidenniya, 7 tada kongwa karuro
kembo. Kusottoramnin? na jopturam cawandonni nangaro,
Meram tia jenen kaleje curo kalwo komboram lomannayen
sonayeno.

¥2.1 Kaisar - Gomna kura Rombe.

Z2.7 kusottoram - Jaman aden na kusottorambedsn amds ye soro
sameyelan, lomannads ye cidiyalan dasayi.

Soniya-a malaiyawa-a

8Cidi adon soniya laa karaan dasaana lomannanja bune
gurejai duwon, 2malaiya Komandeye laa tayiro folediye
daraja Komandeye nur gai tayia wasse dirije kalyenniya,
tai dajane riyera. 19Amma malaiyadoye tayiro: «Bare
rinuwwi, akko kawuri koji nayiro wulnjagakki, kawuri
Daudayen Njokkayimando tambona. Tima Almasiwu
Komads wo! !2Akko awo nayiro naptu alamaye cadids:
Timal jenen koleyada curo kalwo kemboram lomannayen
bowada nagowi,» yeno. 13 Sadoman malaiyadaro malaiyawa
koriwuwu Komandeye koldagane Alaa congorone:
14 Samelan Alaro daraja tio, dunia yen am ngurnojsnaro
nanlewa jopcuwo!» yera.

15Malaiyawads tayia koljane samero walladaranniya,
soniyadoye kattenjan: «Ciniyo Baitalamiro leniyo, awo
wakkaje Komande andiro isanosaana adoa ruiyo!» yera.
16 Daji duwaduwan lejane Meram-a Isuwu-a timal curo
kalwo kemboram lomannayen bowadads-aa nayeyera.
17Tia kerunniya, tayi ye awo malaiyads kola tadadoyen
tayiro wuljogonadoa isanoyera. 18 Am lawar soniyads tayiro
wuljaanadoa fanjanads nga ajapkera. 1°Meram ye awo ani
sammaa karwunjun rojona tayia takci korga. 20Daji awo
malaiyado tayiro wuljogona sammaa kalkallo fanjana ye
caruna ye nangaro, soniyade Alaa congorone tiro daraja
cadiaro karaanjaro walladara.

21 Kawu mawua yim tadadsa kajaduye kidonniya, tiro cu
Isa kesakko, cu duwon malaiyads kawu yanju curo ngojiro
wuljonado.



Luka 2.22-34 153

Isaa Komandero saduwu

22Kola Attaura Nawi Musayen sanja tayirro walduye?
kidonniya, Isuwu-a Meram-a tadadea ngojane Komandero
saduwuro Jerujalembo kesado, 23 Attauralan ruwuwadads
gai: «Tada kongwa karu tambona nguson Komandeyero
waljo!»" 24Koro sadaa yea kola awo Attauralan
wuldonadoyen kedo: «Bullam yindi bi tattawar sanana
yindi.»"

25Sa adon Jerujalemlan kam laa mbeji, cunju Simiyon. Tids
jirema ye, adinma ye, sa simalo jama Israyilaye cinduyedaa
gureji, koro Ruhu Alaye tilan korga. 26 Caman Ruhu Alayeds
tiro Almasiwu Komandeyedea curunni duwon nuiwawo
wuljagana. 27 Ngaima duwon Ruhu Alayeds Simiyonna cakke
balballa Fado Alayero korgawo. Isuwu-a Meram-a awo
Attaura wuljonadsa dioro Isaa kewudsnniya, 28 Simiyon tia
nganjiro ngoje Alaa cungore:

29 «Komande, wuro wulssgommad> gai,
kerma wu kanjinemba kolsane kalewan nukko!
30 Akko njokkawonam simmin rukkana,
31 njokkawo duwon fuwu jama duniaye sammayen
dabbarnammadas.
32 Ads jama kardiyayero nur Alaye njukkudoma ye,
jamanam Israyilawuyero daraja njoma ye,» yeno.

33Bawanju-a  yanju-a awo koalanjun  wuljonadsa
fangeranniya, ajapkera. 34Simiyon tayiro barga dspciye
Merambo: «Akko Ala kadarjona tada ads nangaro curo jama
Israyilawuyen am kada ye cijai, kada ye casuri. Ti naptu

42,22 sanja tayirro walduye - Tada tambanaye kawu fidewua, ya nguson
Fado Alayero leje sadaa cadi.

72,23 NL 13.2,12 72.24 Lew 12.6-8

alama waadaye cadi, 3°karwu am kadayen goraada federo
culuworo. Nids ye, kashagar karwunam sukci,» yeno.

36 Nadon nawi kamuye laa ye mbeji, cunju Hannatu. Ti
fero Fanuwelle ye, kaduwu Asherre ye. Kawu ngowu juwuna,
kolayakkun kwanju-a rokko karwu tulurro napkenniya,
37 kwads bawoyeno, ngawo adayen runju napce, har kerwu
fiskun lukko dewun kiwando. Ngaltema Fado Alayedoa
koljonni, asem-a moduwa-a codilan bune-a kausu-a Alaa
ambacciyi karga. 38 Sa aden Hannatu ye ise Alaro ardije ksla
tadadoyen am duwon Jerujalem merudu gurejai sammaro
mana kiddo.

39Daji keola wada Komandeyen awo sammaa kedanniya,
Isuwu-a Meram-a balanja Najaratte cidi Galileyero walladara.
40 Adogaima tadads wuraji ye, dunoaji ye, jauro rashiduji ye,
koro barga Alaye tilan korga.

Isa karwu mewun yindinna Fado Alayen

41Saa nguson Isaye bawanju-a yanju-a Jerujalembo sala
Laya Njokkayirambero lejai. #2Ngai duwon Isa kerwunju
mewun yindinP kidenniya, kala adayen kallo saladsro leyera.
43Ngawo sala kojonayen, fadoro waldai duwon, nojannilan
tada Isads Jerujalemnin napkeno. #**Ti dawu jamadayen
cane ledu kawu falle kedenniya, curo keramiyanja-a
sawawanja-ayen tia madu badiyera. #> Cawandsnnids,
Jerujalembo tia maduro walladara.

46Ngawo kawu yakkuyen Isa Fado Alayen dawu
malombayen napkada tayia karonji ye, cuwori ye nayeyera.
47 Am tia korondu cadi samma kola hangalksjinju-a
jaawunju-ayen ajapcana. 48 Bawanju-a yanju-a tia kerunniya,
jauro ajapcane yanjuye tiro: «Tadani, awiro adea andiro
seddom? Wu-a bawanom-a hangalnde nga cijona nia
manjiye,» yeno. 4?Isaye tayiro: «Awiro wua masew? Fado

b2.42 Isa karwunju mewun yindin - Kola ada salayedon kerwu adoman
jairo yaudiyaye samma rakcane ibada dio badiyera.

Bawaniyedon naptude wuro wajipdero nonuwwi wa?» yeno.
50 Amma mananju adsa asujanni.

SIDaji Isa tayia jogane kallo bola Najarattero waldane
mananja ngoji korga. Yanju awo ani sammaa karwunjun
royeno. °2 Adogaima Isa wuraji ye, rashiduji ye, na Alaye-a
ambe-an ardiya cuwandi ye korga.

DABBARDA KIDA ISAYE

Nawi Yahayaye Isaro jawal dabbarduwu
(Mat 3.1-12; Mar 1.1-8; Yah 1.19-28)

INodo Kaisar¢ Tiberiyasse saa konmewu wuria Buntus
3 Bilatus gomna cidi Yahudiyaye, Hirudus ye mai Galileye,
awanjugona Filibus ye mai cidi Ituriyaye-a Tarakunitisse-aye,
Lisaniyas ye mai Abileneye, 2koro Annas-a Kaifas-a ye
wurawa rimannaye. Jaman adon mana Alaye karaan Nawi
Yahaya tada Jakariyayero jopkeyeno. 3Daji Yahaya cidi
barom Jordaniye sammaa jogane jamaro kawuri codde kasala
tuwaye biwuwa gawurduye wormaji korga. 4 Adegaima awo
Nawi Ishaya curo kitawunjuyen ruwujonade wakkayeno.
Tiye:

«Karaan kam laa kowo sapce:
“Komandero jawal dabbargonowo,
koduramnju cokko dewo!

> Ngorso ropkadaro walja,

kari-a kau-aso ye sanaadaro walja.
Jawal kariyadaso cokko walja,
batti ye tassa.

€3.1 Kaisar - Gomna kura Rombe.

6 Ngainin adamgoena samma njokkawo Alayedsa carui,”
cone wormaji.» '

7 Jama kada na Yahayayero tayiro kasala tuwaye caddoro
isai duwon, Yahayaye tayiro: «Nayi kaduwu fusiyayeso!
Wundu nayia ajawu isidero kasoworo galanja? &Awo
tuwa jireye folejiyisoa dewo! Bare karwundon: “Andi
kaduwu Nawi Ibrahimbe,” wulluwwi. Nayiro wulnjagakki,
Alaye konduwonju dongur kauye anilan Nawi Ibrahimbo
kaduwu alaktuwuye mbeji. 2 Akko kermamaro bewods fardu
kaskayen gonaada. Kaska fi duwon tada ngoala cakkiwawodoaa
caljane kannuro fijagai,» yeno.

10Daji jama captanadoaye tiro: «Awi gole diye?» cane tia
keworo. 11 Yahayaye tayiro: «Kam nanjun gomaje yindiads
kam codanniro fal co, koro kam nanjun kemboads ye ngai
codo!» yeno. 12Akki mowomaso ye tayiro kasala tuwaye
caddoro nanjuro isane tiro: «Sayinna, awi gole diye?» cane tia
keworo. 13 Tayiro: «Bare awo wowom wulnjaanadsa kojanaro
mowuwwi!» yeno. 4Koro sojiya ye tiro: «Andi nda, awi
gole diye?» cane tia keworonniya, tayiro: «Bare dunon bi
jirenambun wuri kambe mowuwwi, amma ksla biyandoyen
danowo!» yeno.

15 Jamads tomanjaa karwunjan Yahayama wa Almasiwuda
woro cawori duwon, 16 Yahayaye tayi sammaro: «Wu ingilan
nayiro kasala ngeddskko, amma kam laa wua konduwon
kosana je sunonjuye wuiduma tikkani isi. Tide Ruhu Alaye-a
kannu-alan nayiro kasala njaddi. 17 Akko mukkonjun kemo
laladuramba na wasturamnjuyero ise algama-a kalari-a
firji. Algamanjudsa culore boralan gonaji, amma kalaridea
kannu tommaro nuiwawolan warji,» yeno. 18 Adogaima mana
kadan Yahaya jamadoa galaje tayiro kawuri koji Alayedoa
wulyeyeno.

73.4-6 Ish 40.3-5

19Calan Yahaya Mai Hirudusso kamu yanjugenaye Ya
Hirudiyaa kamuro comowona-a awo diwi kada codonads-a
nangaro jokkadona. 20 Daji Mai Hirudus biwunjuro biwu gade
corgane Yahayaa kosoro kekko.

Ruhu Alaye Isaro joptuwu
(Mat 3.13-17; Mar 1.9-11)

2l Jaman Nawi Yahaya jama sammaro kasala tuwaye
caddidon, Isa yero kasala kiddo. Daji Isa moduwa cadi duwon,
same farakko faromde 22 Ruhu Alaye alama bullam gai tiro
jopciye samelan kowo nukce: «Nima Tadani wo, njoraakkana.
Niramnin jauro karwuni kajijona!» yeno.

Kaariya Isaye
(Mat 1.1-17)

23Isa korwunju fiakku gai duwon, kidanju badiyeno.
Jamads tia tada Isuwuyero ngoyera. Isuwuds tada Eliye,
24Eli ye tada Mattaye, Matta ye tada Lewiye, Lewi ye tada
Malkiye, Malki ye tada Jannaye, Janna ye tada Isuwuye,
25Isuwu ye tada Mattatiyaye, Mattatiya ye tada Amosse,
Amos ye tada Nahumbe, Nahum ye tada Esliye, Esli ye
tada Naggaiye, 26 Naggai ye tada Maatte, Maat ye tada
Mattatiyaye, Mattatiya ye tada Semeyinne, Semeyin ye tada
Yosakke, Yosak ye tada Yodaye, 27 Yoda ye tada Yohanaye,
Yohana ye tada Resaye, Resa ye tada Jorobabelle, Jorobabel
ye tada Sheyaltiyelle, Sheyaltiyel ye tada Neriye, 28 Neri ye
tada Malkiye, Malki ye tada Addiye, Addi ye tada Kosambe,
Kosam ye tada Almadamaye, Almadama ye tada Yeriye,
29Yeri ye tada Yushawuye, Yushawu ye tada Aliyejerre,
Aliyejer ye tada Yerimaye, Yerima ye tada Mattaye, Matta
ye tada Lewiye, 30 Lewi ye tada Simiyonne, Simiyon ye tada
Yahudaye, Yahuda ye tada Isuwuye, Isuwu ye tada Jonamiye,
Jonami ye tada Aliyakimbe, 3! Aliyakim ye tada Malayaye,
Malaya ye tada Mannaye, Manna ye tada Mattataye, Mattata

ye tada Natanne, Natan ye tada Mai Daudaye, 32Mai
Dauda ye tada Yisaiye, Yisai ye tada Abidaye, Abida ye
tada Bowosse, Bowos ye tada Salmonne, Salmon ye tada
Nashonne, 33 Nashon ye tada Aminadabbe, Aminadab ye tada
Adaminne, Adamin ye tada Arambe, Aram ye tada Hesronne,
Hesron ye tada Feresse, Feres ye tada Yahudaye, 34 Yahuda ye
tada Yakubaye, Yakuba ye tada Isakuye, Isaku ye tada Nawi
Ibrahimbe, Nawi Ibrahim ye tada Tarahuye, Tarahu ye tada
Nahorre, 3> Nahor ye tada Serukke, Seruk ye tada Rewuye,
Rewu ye tada Felekke, Felek ye tada Abiruye, Abiru ye tada
Shelaye, 3% Shela ye tada Kenanne, Kenan ye tada Arfajadde,
Arfajad ye tada Samuye, Samu ye tada Nawi Nuhuye, Nawi
Nuhu ye tada Lamekke, 37 Lamek ye tada Matusalembe,
Matusalem ye tada Idorisaye, Idorisa ye tada Jaredde, Jared
ye tada Mahalalelle, Mahalalel ye tada Kenanne, 38 Kenan
ye tada Yenosse, Yenos ye tada Shituye, Shitu ye tada Nawi
Adambe, Nawi Adam ye Alaye.

Yiwulisse Isaa jaraptu
(Mat 4.1-11; Mar 1.12-13)

1 Ruhu Alaye Isalan dogana duwon, Isa barom Jordaniye
4 kolje Ruhu Alaye tia simojiye karaa doriro culuwe 2 kawu
fidewuro Yiwulis tia jarapci korga. Yim anin Isa awima
juwunni, ngawo adoayen kona tia kida. 3 Daji Yiwulisse tiro:
«Ni Tada Alayea, dongur kauye adoro wulgone komboro
waljo!» yeno. “4Isaye: «A’a, kitawulan ruwuwada: “Kam
kombo baslan goni dagai,”»" yeno.
>Koro Yiwulis tia na tori laaro cade samdoan tiro larduwa
duniaye sammaa foleyeyenniya, tiro: ¢ «<Konduwo-a daraja-a
larduwa ani sammayedesa niro njikki. Awo ania wuro
sadona, wu ye kam raakkenaro tayia yikki. 7 Wuro sujada
soddomia, ani samma kaanambo waljai,» yeno. & Isaye: «A’a,

T4.4 SK 8.3

kitawulan ruwuwada: “Ala Komandero sujada yidde, ti
tilonjuro ambatkagone!”»" yeno.

9Koro yaye Yiwulis tia Jerujalembo cade loiloiram Fado
Alayen gonayenniya, tiro: «Ni Tada Alayea, na aden
soktone cidiro yukkure! 10Awoa kitawulan ruwuwada:
“Ala malaiyawanjuro wada ce nia njariwi,” ! koro: “Nia
mukkonjan kamnjagai bare sinom kauro gomdaganniro,”»"
yeno. 12Isaye tiro kalakciye: «A’a, kitawu ye wuljona:
“Bare Ala Komandea rijammommi!”»" yeno. 13Tia jarapce
keranniya, Yiwulis tia har sa gade laaro kolyeno.

KIDA ISAYE CIDI GALILEYEN

Isaye kidanju badidu
(Mat 4.12-17; Mar 1.14-15)

14Daji Isa konduwo Ruhu Alayea cidi Galileyero wallada.
Lawarnju ye lardu sammaro tatargaada. 1> Dandal dandallo
leje jamaa alamgenniya, wunduso tia jajakkeno.

Am bola Najaratte Isaa wadu
(Mat 13.53-58; Mar 6.1-6)

16 Ngai duwon Isa Najarat bola wurajonadaro kadio. Koala
adanjuyen yim tustuyea dandallo ngaye jamadero kora
njaddoro cije dayeno. 17 Tiro kitawu Nawi Ishayaye cade
kayenniya, na ade ruwuwadadoaa kiwando. Tiye:

18 (Ruhu Kemandeye wulan korga,

tima kawugi koji talaawaro wulgakkoro
wua galasona nangaro.

Am cadane karearo waljanaro

nankam kolaye cawandi,

kambuwa yero sim cawandi wulduwuro

T4.8SK6.13 74.10-11 Jaw 91.11-12 74.12SK 6.16

wua sinodo.

Koro am curo joktuyen dasaanaye asarnja jakturo
wua sinodo.

19 Ngaima “Sa ser Komandeye fandoye codona!”
jamaro wulgokke wormaduro kadikko,»" yeno.

20Daji  kitawudea jakce kistuwumadsro kalakciye
napkeno.d Am samma dandalden tiro sim fijaana duwon,
2l tayiro: «Kuma awo kitawulan ruwuwada ssamondon
fanuwwa ads wakkajona,» yeno. 22 Tayi samma ksla mana
serra cinjun culuwuna adoyen ajapcane tia jajakcane
amanjaro: «A! Kam atto tada Isuwuyedoma, gona?»
cani. 23Daji Isaye tayiro: «Fagatto karau adoa sadduwe:
“Karwunma, kolanom isangaane!” Koro wuro: “Awo ajabba
ajabba borni Kafarnaamben dimma faniyenadsa boalande
yen de, ruiye!” nuwi. 24 Jiremaro nayiro wulnjagakki, nawi
fimaa boala wurajonalan kasaccanni.

25«Jiremaro nayiro wulnjagakki, kuren jaman Nawi
Iliyayen lardu Israyilayen kamuwa kwa faccaanaa kada
mbeji, koro karwu yakku redaaro ingi duro waje lardu
sammaro keona kura korgawo. 26Ado yaye kamu kwa
faccogonaa laa bola Sarepta lardu Sidonnedsro® gonia, Ala
Nawi Iliyaa na wundunjamayero cunodsnni. 27 Koro jaman
Nawi Iliyasayen lardu Israyilayen am barasua kada mbeji.
Ads yaye Naaman kam lardu Siriyayeaf gonia, Nawi Iliyasa
wundunjamaa isangajagonni,» yeno. 28 Adsa fangeranniya,
am dandalnin dasaana samma tiro fum gargayeyera. 29 Cijane
tia cadane ngawo balayero cattuluwe ci kau kura bslanja

d4.20 napkeno - Sayinna napcona duwon, jamadsa alamdu badiji.
€4.26 lardu Sidonne - Lardu yaudiyaye goni, kardiyaye.
f4.27 1ardu Siriyaye - Lardu keordiyaye.

74.18-19 Ish 61.1-2

koladon garjanadoyero kesado. Nadon tia cidiyaro goptuwu
majai duwon, 30 Isa dawunjayen reje koje leyeno.

Isaye kam karuwaa isangaduwu
(Mar 1.21-28)

31Daji Isa borni Kafarnaambe cidi Galileyero kadio.
Yim tustuye kidonniya, dandallo ngaye jamaa alamdu
badiyeno. 32Jamads alamdunjudosa ajapkera, konduwoaro
manaji nangaro. 33 Curo dandaldsyen karuwama laa mbeji,
kamds burwu dunoaro cakke: 34«A! Isa kam Najaratte,
awi lambonam andiro? Andia siduwuro wa kadim? Nia
asunjokkona, nima Tayir Alayeds wo!»8 yeno. 3°>Amma
Isa sedandoro jokkade mana dapciye: «Cinom jange
kamdoa kolle luwe!» yeno. Sedands kamdsa dawunjan
cidiro yapkeyenniya, tia lorujonnin kolje kiluwo. 36 Tayi
samma ajapcane amanjaro: «Atto mana jiri fi? Konduwoaro
sedansoro wada ciya, caluwi!» cani. 37 Lawar Isaye cidids
ngaro tatargaada.

Isaye am ngowua isangaduwu
(Mat 8.14-17; Mar 1.29-39)

38Isa dandaldon kiluwunniya, fado Simannero leyeno.
Ya kosai Simanneds dondi, kange tia jauro codana. Daji
Isaro lawarnju wulyeyeranniya, 39 ise tiro ngujiye kangedsro
kikkado. Kangeda tia kolje, ya kasai ye sadoman cije tayia
sosayeno.

40Kongal kikkurunniya, amnja dondi kasuwa jiri jiria
sammaa na Isayero kewudo. Wundunja yayero mukko
gonajiye isangayeyeno. 4! Sedanna ye am ngowun caluwe
yiljaiaro: «A! Ni Tada Alaye!» cani. Amma Isa tayiro jokkade
manadu amarjagonni, ti Almasiwuro nojana nangaro.

42Wajonanjua suwa lap Isa cije culuwe na wunduma
baworo leyeno. Am ngowu tia madaro keluwo.

84.34 Tayir Alayeds - Biwubawoma, am gade-a gade.

Kewandoenniya, bare tayia koljonniro tia roduro mayera.
43 Amma Isaye tayiro: «Dole balawa gadero lekke kawuri koji
nodo bargaa Alayedsa wulgakki. Adoma nangaro Ala wua
sinodo,» yeno. 44 Adegaima cidi Yahudiyaye yen dandalnjan
jamaro kawuri kajidea wulyeyeno.

Isaye fuwurawanju burwoyea bowodu
(Mat 4.18-22; Mar 1.16-20)

1Yim laa Isa ci borom Genesaretten daada, am ngawu ye

5 mana Alaye fanduro gogoroptagane tia kimiccagai ngai
duwon, 2 maara yindi ci ingideyen tuwada kiro. Buni tawuds
jopcana, karenja buni taye tuldu cadi. 3 Daji Isa leje maara
Simannedaro ngaye tiro: «Ci ingidoyen ganaro lene!» yeno.
Ngai kidonniya, Isa ci maaradayen napce koro yaye jamadoaa
alamdu badiyeno.

4Mana coade keranniya, Simanno: «Maaradsa na kuruwuro
yade, buni taramndo figanowo buni taiwo!» yeno. ° Simanne
tiro: «Malom, bune farai ngenoptiye diyenason, awima
taiyende! Amma wulsagommadoro, buni taramdoea ingidoro
figokki,» yeno. ©Fiyeyeranniya, buni kada kadami cadane,
har buni taramnjads kakamdu badiyeno. 7 Daji amanja maara
toyedeoa mukkon cagapcane isa tayia banajaaro bowoyera.
Isane maara yindi sammaa bunin kek casambore, har maara
yindiso lopturo mayera.

8Giman tiro Biturus canido adsa kirunniya, fuwu Isayen
tungurumje: «Koma, marne nani kolle! Wu biwuma, diye!»
yeno. 2Awoa ti-a am rokkonjuye-aso kola buni ngewu
cadanadayen ajapkera. 10Koro sawawanju kidaye Yakuba-a
Yahaya-a tadawa Jabadiye ye ajapkera. Daji Isaye Simanno:
«Bare rinommi, kua adon fuwun kam tamaro wallomi!»h
yeno. 11 Maaranja ci ingiyero kewudonniya, awonja sammaa
koljane tia geya.

N5 10 kam tama - Kam duwon am gadea Isaa gawuro waljaro majida.

Isaye kam barasua isangaduwu
(Mat 8.1-4; Mar 1.40-45)

121sa bola laan duwon, kam laa tiyinju ngan barasua
mbeji. Isaa kirunniya, fodoryero tomde tia lowoje: «Koma,
raammaa, rangame wua isangasagome tayirro wallokki,»
yeno. 13Isa mukko sajiye kamdoa leje: «Raakkona, tayirro
walle!» yeno. Sadoman barasuds tia kolyeno. 4Daji Isa
tiro wada ce: «Bare wundumaro adea wulgommi, amma
lene rimandaro foledogone. Tayirro wallommado, sadaa Nawi
Musa wuljonadosa de, jamaro shedaro waljo!» yeno. 15> Adason
lawar Isaye cayea kojenaro ndarasoro tatargaada. Am
kada kadami tia kerondu-a kasuwanjan ngadu-aro nanjuro
capkadara. 16 Amma Isa ngowusoro karaa wunduma baworo
leje moduwa cadi.

Isaye kam tiyinju nunaa isangaduwu
(Mat 9.1-8; Mar 2.1-12)

17Yim laa Isa fado laan jamaa alamdu cadi duwon,
Farisawa-a malomba Attauraye-a nadsn napkada ye mbeji.
Tayido balawa samma cidi Galileye-a Yahudiyaye-a barni
Jerujalembe-alan isana, koro na Isayen kanduwo Koamandeye
am dondi isangaduwuye mbeji. 18 Daji am laa kam tiyi nunaa
kola bonaramben ngojane kadira. Kamdoea cawude fuwu
Isayen gonajai cane mayerason, !°jama captana nangaro
rakcane nanjuro isaiwawoda, daji sorodero jawane kajane
kamdoa kola bonaramnjuyen dawu jamayen fuwu Isayero
sayeyera. 20Isa kamborsenja kirunniya, kamdoro: «Kam,
biwunam gawurdana,» yeno.

21Daji malomba Attauraye-a Farisawa-ads karwunjan:
«Wundu gole kam Alaa gaskajona atta? Ala gonia, wunduma
kambo biwu gawurjiyi bawo, mare?» cani. 22 Amma Isa awo
karwunjaye asuje tayiro: «Awiro karwundon ngai wulluwida?
23Ndaso gole budu wo: “Biwunom gawurdsna” wulduma

ra “Cine lene!” wulduma? 24Nonowo, Tada Kambedo!
nanjun kenduwo biwu ambe dunialan gawurduye mbeji!»
yeno. Daji kam tiyinju nunaadsro: «Niro wulnjogakki, cine
bonarammoam ngone fannambo lene!» yeno. 2°Sadaman
kamds fuwu jamadoyen cije bonaramnju ngoje Alaa
cungoriaro fannjuro leyeno. 26 Tayi samma jauro ajapcane
rijane Alaa congorane: «Ku awo ajabba ajabba ruiyena!» yera.

Isaye Lewia bowodu
(Mat 9.9-13; Mar 2.13-17)

27 Ngawo adoayen Isa culuwe akki mowoma laa cunju Lewi
kidaramnjun napkadaa kiro. Isaye tiro: «Wua sagai!» yenniya,
28 cije kare sammaa kolje tia giya.

29Daji Lewi fannjun Isaro masona kura dabbaryeyeno.
Akki mowomaso-a am gadeso-a kada ye Isa-a fuwurawanju-a
rokko masona dioro napkera. 30Farisawa-a malombanja
Attauraye-a adea kerunniya, karwunja waje fuwurawanjuro:
«Awiro akki mowomaso-a biwuma gadeso-a rokko masona
diwida?» yera. 3! Isaye tayiro: «<Kam dondi gonia, kam ngads
lowotor majiwawo. 32 Jiremasoa goni, biwumasoa bowokke
tuwa cadoro kadikko,» yeno.

Kambiwu kala asemben
(Mat 9.14-17; Mar 2.18-22)

33Am laaye Isaro: «Fuwurawa Nawi Yahayaye-a
Farisawaye-a ngowusoro asem/ cadai ye, moduwa cadi ye,
amma kaanam jawui ye, casai ye,» yera. 34Isaye tayiro:
«Mai larusaye dawunjan duwon, ngaladiyaa yakkuwe asem
cadai wa? 35A’a, amma sa ise mai larusayedea dawunjan
cattuluwiya, sa adon duwon asem cadai.»

i5.24 Tada Kambeds - Isa kala Tada Kambedayen manajiya, kalanjuman
manaji.
J5.33 asem - Asem faral goni, nafila.

36 Koro walde tayiro misal adsa codde: «Wunduma kajomu
barin karje guntu ngoje kajomu dinaro cukkududiwawo. Ngai
cadia, kajomu barin ye kardena, guntu borin ye dinadsro
candanni. 37 Koro wunduma diben barin ngoje satki dinaro
fijiyiwawo. Ngai codia, diben barinds satkidea faljek cidiro
fidiyi, satki ye bannadi. 38 A’a, amso diben borindoa satki
barinno fijagai. 32 Koro wunduma diben dina canads barindsa
majiwawo, tiye: “Diben dinado k9ji,” coni nangaro.»

Isa koma yim tustuye
(Mat 12.1-8; Mar 2.23-28)

lYim tustuyea laa Isa-a fuwurawanju-a kulo algamaye
6 rejane kojai duwon, fuwurawads kola algamaye ficcane
mukkonjan komassane ngoro badiyera. 2Farisawa laaye
tayiro: «Awi nangaro awo yim tustuyea kondoro haramdosa
diwida?» yera. 3 Isaye tayiro: «Sa Nawi Dauda-a amnju-a kana
fanjanaden, awo codonadsa kitawulan keranuwwi wa? 4 Curo
Fado Alayero ngaye burodi sadaaye ngoje jogore amnju
yero ce gewo. Rimannaro gonia, am gadero burodi sadaaye
ngorods haram!»" >Daji Isaye tayiro: «Tada Kambeds koma
yim tustuye, diye!» yeno.

Isaye kam mukkonju canaa isangaduwu
(Mat 12.9-14; Mar 3.1-6)

6 Koro yim tustuyea laa Isa dandallo ngaye jamaa alamdu
badiyeno. Nadon kam laa mukkonju kamboram canaa mbeji.
7Malomba Attauraye-a Farisawa-a Isaro ayau gonaduwu
majai nangaro hangalnjayen tia ninijai, yim tustuyeaman
kamdoa isangayeyenoaro. 8 Amma Isa awo karwunjaye asuje
kam mukko canaadosro: «Cine dawunden dane!» yeno. Kamda
cije dayenniya, ?Isaye jamadoro: «Nayia njaworakki, yim

k5,37 diben borindo satkidoa falje - Diben barin mojogolje kuraro walji
nangaro, satki dinadsa falji.

76.4 1Sam 21.1-6

tustuyea ser dio ra niadiwi dioma halal wo? Ro kambe
njokkawo ra ro tuluwoma halal wo?» 10Isa memejiaro tayi
sammaa curui duwon, kamdoaro: «Mukkonam sane!» yeno.
Sayenniya, mukkonju kolewa salairo walyeno. 1! Malomba
Attauraye-a Farisawa-a jauro gorgajane sawardane awo Isaro
njoddoye mayera.

Isaye kongayamba mewun yindindaa galadu
(Mat 10.1-4; Mar 3.13-19)

12Yim anin Isa leje kala kauyero juwane bune farai moduwa
kido. 13Dunia wayenniya, fuwurawanjua bowoje curonjan
mewun yindin koreje tayia kongayambanjuro galayeno.
14 Tayima Siman kam tiro cu Biturus cakkenads, yanjugona
Andarawus, Yakuba, Yahaya, Filibus, Bartolomi, 1> Matiyu,
Toma, Yakuba tada Alfawusse, Siman tiro kam lardunju
rawoma canids, 10 Yahusa tada Yakubaye, Yahusa Iskariyot
kam fuwun aman bomaro waljsnado.

Jawawi Isaye faya laan
(Mat 4.23-25; Mar 3.7-12)

171sa kongayambanju-a rokko kaudslan jopce faya laan
na fuwurawanju kada captanalan dayeno. Koro jama gade
jauro ngowu barni Jerujalembe-a lardu Yahudiyaye samma-a
barniya ci tekuye Tir so, Sidon so-alan ye !¥mananju
koarandu-a kasuwanjan ngadu-aro nanjuro kadira. Am duwon
karuwa tayia basarjaids ngayera. 1° Jama samma Isaa leduro
mayera, dalilnjude kenduwo tiyinjun culuwe tayi sammaa
isangajiyi nangaro.

Barga-a kuttu-a
(Mat 5.3-12)
20 Daji Isa fuwurawanjua niniyenniya, tayiro:

«Bargando nayi talaawadb,!
nodo bargaa Alayeds nuwandodaro.
21 Bargando nayi kerma kenandoads,
fuwun kulluwidaro.
Bargando nayi kerma yiruwids,
fuwun kaasu diwidaro.

22«<Am Tada Kambeds nangaro nayia wanjane dunjane
raranjane diwindo wuljaiya, bargando! 23Sa aden koji
fanowo, bikke ye farnowo, dalilnjuds samelan mukowando
jauro ngowu nangaro. Nonowo, adogaiman amwurawanja
kureyeso nawiyaro keddo.

24 «Kuttundo nayi gariwuwado,
nuwando dunialan fanduwwadaro.
25 Kuttundo nayi kerma kulluwwads,
fuwun kona fanuwidaro.
Kuttundo nayi kerma kaasu diwida,
fuwun karwukutta nayia njadane yiruwidaro.

26 Am samma ngolando wuljaiya, kuttundo! Nonowo,
adogaiman amwurawanja kureyeso nawiya kattuwuyero
keddo.

l6.20 nayi talaawads - Am duwon kolanjaa awimaro ngojonni Alaa
morsajanada.

Koladonam rawo
(Mat 5.43-48)

27«Amma nayi manani fanuwidoro wulnjagakki,
koladowandoa rawowo, waduwundoro ser yiddowo, 28 am
nayia baskunjanadoero barga depkenowo, koro am nayia
basarnjanads yero Alaa yukkorowo. 22 Kam ferinom marin
bakcia, feri faldos yea folegone. Koro kam kalwunom gari
ngojia, bare gomajedea dapkemmi. 39Wundu duwon
njuworanadaro ye, koro kam karenam ngojonadsro bare
yukkorammi. 31 Jiri am nayiro njaddiya raawwads gai, nayi
ye tayiro yiddowo!

32«Am nayia njaraanaa raawia, awi mukowaye diw?
Biwumaso ye am tayia caraanadea caraana. 33 Am nayiro
ser njaddiro ser yidduwia, awi mukowaye diw? Biwumaso
ye ngai cadi. 3* Am nayiro njakkarombiro kasu yiwia, awi
mukowaye diw? Biwumaso ye tayiro kalkal kalakcaaro
amanjaro kasu cadi. 3°Amma nayids, keladowandoa
rawowo, ser yiddowo, kasu yiwiya, bare awima fanduwiro
tomanuwwi. Daji mukowando ngowuro walje, nayi ye
tadawa Mai Samemayero walluwi, dalilnjuds ti am
koladowa so, sernambuwu soye serma nangaro. 36 Bawando
kanjimarimads gai, nayi ye amba njunonowo!»

Bare wundumaro shara yidduwwi!
(Mat 7.1-6)

37 «Bare wundumaro shara yidduwwi,™ nayi yero shara
njaddiwawo. Bare wundumaro ayau gonagowwi, nayi yero
ayau gonanjagaiwawo. Gawurnowo, nayi yea gawurnjai.
38Yowo, nayi yero njadi, jakka kek combarana, har fidun
fidi gairo nayiro njadi. Jiri ambo ngalgowide gai, nayi yero
ngalnjagai.»

Mg, 37 Bare wundumaro shara yidduwwi - Bare kolandoa sharawu am
gadeyero ngonuwwi.

39 Daji Isa tayiro misal adea ce: «Kambu kambu kamanjua
jeji wa? Tayi yindi samma bolaaro casukkuri, mare?
40 Fuwura malomnjua kojonni. Amma fuwura fi yaye ngslaro
alamgadaro waljiya, malomnju gairo walji.

4 «Awiro kalom sim kamansmben rumi duwon, karjom
curo simmamben asunsmbawods? 42Akko ni simmomlan
karjombads, awiawin gole kamanombo: “Sawani, kolle
kalom simmoambedoaa tuluwukke,” nomi? Monafok! Karjom
simmambedosa tuluwumiya duwon, daji ngolaro rume kalom
sim kamanambedoaa tuluwumi.

Kaska-a tadanju-a
(Mat 7.15-20; 12.33-37)

43 «Koska ngola tada diwi cakkiwawo, koro koska diwi
ye tada ngola cakkiwawo. 44Koska fi yaye tadanjulan
asudi. Tarmu kolollan cadoriwawo, koro inab ye coccorilan
njakcaiwawo. 4> Kam ngoalads awo ngoala karwunjulan dogana
nangaro ngdala codi, koro kam diwido ye awo diwi
karwunjulan degana nangaro diwi codi. Adegaima awo
karwulan deganadomaa ci manaji.

Misal fado tandowu yindiye
(Mat 7.24-27)

46 «Awiro wua Koma, Komalan bowosuwi, amma awo
wullokkeonadsa diwwawods? 47 Wundu duwon naniro ise
manani fanje joganamads, nayiro camunonju falenjagakki.
48Ti alama kam soro cadandi cone leje kuruwuro laje
fordudoa kala kauyen gonajonads gai. Ingi barombe ngowuje
fala tarje sorodea babakkenniya, wurjonni, dalilnjuds sorods
ngolaro todandona nangaro. 4 Amma kam duwon manani
fanjona jogannimado, ti alama kam soro fordu bawo cidilan
codandonads gai. Ingi barombe ngowuje fala tarje sorodesa
bakkenniyama, wurgada. Wurdu sorodaye jauro diwi,» yeno
Isaye.

Isaye soji kura Rombeye karea isangaduwu
(Mat 8.5-13; Yah 4.43-54)

lIsa mananju samma jamaro cadde keronniya, borni
7 Kafarnaambero leyeno. 2Naden soji kura Rombe laa
kareanju jaumaro coraana dondi no codi mbeji. 3 Soji kurads
lawar Isaye fangenniya, amwurawa yaudiyaye laaa nanjuro
cunode tia lowoja iso kareanju isangajuwo yeno. 4 Na Isayero
kadiranniya, tia jauro lowojane: «Marne, adoa tiro yiddomiya
jussona, °dalilnjuds jamande yaudidsa coraana, har dandal
andiro settando,» yera. ®Daji Isa tayi-a rokko leyera. Isa
fadodoea karangenniya, soji kurade sawawanju laaa na Isayero
cunode tiro: «Soji kuraye yeno: “Koma, bare suwoldommi,
nia fannin sawo tikkoni. 7 Nanombo kondema ye tikkoni.
Biya wada ye, kareani ngaji. 8 Wuds cidiya kenduwo amben
korgakko, forduni yen sojiya takkona. Falnjaro: ‘Lene!’
nokkiya, leji. Fal laaro: ‘Are!” nokkiya, isi. Koro kareaniro:
‘Adoa de!” nokkiya, cadi.”» °Isa adea fangenniya, ajapce
suworde jama tia jagaidoro: «Nayiro wulnjagakki, curo jama
Israyilawuyeman kambarse kura ads gai fandskksni!» 10 Daji
am soji kura cunodanads fadodsro walladaranniya, kareadaa
kalewanju salai nayeyera.

Isaye tada kamu kwa faccogonaayea roaro kalaktu

lINgawo adayen tussonni Isa bsla laa Nayin canidsro
leyeno. Fuwurawanju-a am ngowu-a ye tia casadduwe leyera.
12Ngaworam bslayedsa karsnjana duwon, kam laa nuna
ngojana kaurilaro casadi. Yanjuds tada gade cadanni, kwanju
ye faccogona, koro jama kada boladoye yadea casadduwi.
13 Komado tia kirunniya, njunoje tiro: «Bare yirommi!» yeno.
14 Balangardosa karoanje leje am tia ngojanads gom dayera.
I[saye: «Jairo, niro wulnjagakki, cine!» yenniya, 1°kam
nunado cije napce mana badiyeno. Daji Isa tia yanjuro
kalakkeyeno. 1® Am samma rijane Alaa congorone: «Fagat,

nawi kura curonden culuwuna, Ala jamanjua banaduwuro
isona!» yera. 17 Lawar Isaye ads cidi Yahudiyaye-a larduwa
tia dirijane koljana-a sammaro tatargaada.

Isa-a Nawi Yahaya Kasalama-a
(Mat 11.1-19)

18 Fuwurawa Nawi Yahayaye awo ani sammaa tiro
wulyeyera. Daji Yahaya curonjan yindi bowoje 1na Koma
Isayero koro adea njaddoro kinodo: «Nima wa fuwun isimada
wo" ra gade gureniye?» 20Na Isayero kadiranniya, tiro:
«Yahaya Kasalama andia nanambo koro adsa njaddoro
sanodo: “Nima wa fuwun isimads wo ra gade gureniye?”»
cane tia keworo. 2! Sa adan Isa am kendondia-a kasuwaa-a
karuwaa-a kada isangajiyi, koro kambuwa ngowua simbaro
cadi. 22 Daji Isaye fuwurawa Yahayayero: «Waldenowo, awo
ruwwa-a fanuwwa-aa Yahayaro wulgonowo: Kambuwa sim
cawandi, ngurdiyiya ye sinjan lejai, am barasua ngajane
tayirro waljai, muwaso ye fanjai, am sanuna roaro waljai,
koro talaawa ye kawuri kajidea fanjai. 23 Barganju kam wu
nangaro taljiwawoda!» yeno.

24Fuwurawa Yahayayeds sapkadaranniya, Isa kola
Yahayayen jamadoro mana njoddo badiyeno. Tiye: «Awi
curo karaayen kuroro leyew? Ngolei laa kanji kanjiro
karuwaye cakke moji codi wa? 2°A’a. Awi gole kuroro
leyew? Kam kajomu shawa cakkonaa wa? A’a, am kajomu
shawa casakke curo larasuyen dasaanads mairilan kasarga.
26To, awi gole kuroro leyew? Nawia wa? Aaa, nayiro
wulnjagakki, nawimaa kojana. 27 Tima kam duwon kslanjun
kitawulan ade ruwuwadada: “Nin fuwunno kengayammi
nodokke niro jawalnom cassai.”" 28 Nayiro wulnjagakki,
curo kam kamulan tambona sammayen wunduma Yahayaa

N7.19 nima wa fuwun isimads wo - Almasiwu Alaye.

77.27 Mal 3.1

kojona bawo. Amma curo nodo bargaa Alayen tongorido
tia kojona.» 29(Jama samma akki mowomason kundenno
caman kawuri Yahayaye fanjanads, Alaa jiremaro asujane
kasaccane tayiro kasala tuwaye kiddo. 30 Amma Farisawa-a
malomba Attauraye-a awo Ala tayiro niajogonadoa wajane
kasala tuwaye Yahayayedoa kasaccanni.)

31 «Wundusoro am jaman adsyedosa rattalgokki? Awi gole
tayi-a camun wo? 32 Tayi alama yalla ci kasuwuyen napkada
kowo sapcane amanjaro: “Algaita nayiro funjagaiyena
duwon, bikke randuwwi. Koro so lagaranne diyena duwon,
yiruwwi,” cani gai. 33To, Yahaya Kasalama ise burodi ye
juwunni, diben ye canni, “Ti karuwama!” yew. 34 Koro Tada
Kambeds ise juwui, cai, “Akko kamboma, kenjama, sawa akki
mowomaso-a biwumaso-aye!” yew. 3> Amma nanrashiduds
kondonju ngan asudi.»

Isaye kamuro biwunju gawurduwu

36Farisa laa Isaa masona dioro doyenniya, Isa fannjuro
ngaye masonaro napkeno. 37Bosladon kamu biwuma laa
mbeji. Isa fado Farisadoyen masona coadiro fangenniya,
sondal curonjun kawudi tamannaa ngoje ise 38 ngawo Isayen
daje ciriaro si Isayero simalo kokoljiye kanduri kalanjuyen
cinje ka cinjuye gonajiye kawudidea fijiye samgeyeno.
39 Adsa kirunniya, Farisa Isaa dojonads karwunjun: «Ca
kam ado nawia, kamu tia lejide biwumaro noji,» yeno.
40Isaye tiro kalakciye: «Siman, awo laa niro wulnjogokkiya,
raakkena,» yenniya, tiye: «Sayinna, wulle!» yeno. #!Isaye:
«Am yindi kam laayen wuri tagariyera. Falds kasuro
dinariyus® yer uwu ngoyeno, faldo ye dinariyus fiwu
ngoyeno. 4%2Cawande carombonnids, kamds kasudoa tayi
yindi sammaro wayeyeno. Wundunja gole tia jaumaro
corayi?» cone tia kiworo. 43Simanne: «Tomaniden kam
tiro ngowu wajogonadoma,» yenniya, Isaye: «Jire wullom,»

07.41 dinariyus - Dinariyus falds alwasi kida kawu falle.

yeno. “44Daji Isa kanji kamudsyero suworde Simanno:
«Kamu adsa rumma, gona? Fannombo ngaakkonadan, ingi
si tuldaye sukkudommi, amma kamu ads simalonju siniro
kokoljiye kanduri kslanjuyelan cingeno. 4°Feriniro ka
cinambe gonaame kaptuwu darajaa ye saddommi, amma
ngaakkonaman, ti wuro sinilan lewa darajaye njaddo
koljonni. 46Ni kolaniro ksndawu jaitunnema figommi,
amma ti siniro kawudi tamanna fijiye samgeyeno. 47 Ada
nangaro niro wulnjogokki, biwunju ngowu gawurdsnaro
korawo kura wuro folesogona, amma kam biwu ganaa
gawurdonads korawo ganama folejiyi.» 48Daji Isaye
kamudoro: «Biwunam gawurdona,» yeno. 4°Am masona
dioro ti-a kallo napcanadoye amanjaro: «Wundu kam
biwu gawurduma atta?» yera. °9Daji Isaye kamudaro:
«Kambarsenom nangaro njokkawo fandomma, kalewan
lene!» yeno.

Kamuwa laa njadduwowu Isaye

1 Ngawo adayen tussonni Isa bala kuran ganansoa jogane
8 jamaro kawuri koji nodo bargaa Alaye wulyeyeno.
Fuwurawanju mewun yindinds-a 2kamuwa laa karuwa
so, kasuwa son isangajogona-a tia kesadduwo. Kamuwadoa
tayima Meram kamu tilan sedan tulur caluwuna tia
Magdalan bowojai-a 3 Yanna kamu Ba Kuja cuwuramma Mai
Hirudusse-a Susanna-a kamu gade ngowu-a. Koro kamuwa
laa gade ngowu kondanjalan Isa-a fuwurawanju-aa banajagai
kasarga.

Misal kasuni jojordumaye
(Mat 13.1-9; Mar 4.1-9)

4 Am kada kadami bsla balan isai duwon, jama ngowu na
Isayen capkadaranniya, tayiro misal adea wulyeyeno. ° Tiye:
«Kam laa kuloro algama jojorduro kiluwo. Jojorji ngai duwon,
kasuni laa jawalnin fiyada. Daji am koduwu guguwaccane

ngudowa isane cotto gewo. ®Kasuni laa ye na kau kauan
fiyada. Riyenniya, noso nambu nangaro rimje ngamgeno.
7Kasuni laa ye na ngiwian fiyada. Ngiwids ti-a kallo rije
algamadoa kimitkeyeno. 8 Amma kasuni laads ye na katti
ngolaan fiyadanniya, rije tada mia mia kekko,» yeno. Isa adea
wulyenniya, kowo sapce: «<Kam samonjuamads fanjo!» yeno.

Dalil Isaye ambo misalnin manaduwuye
(Mat 13.10-17; Mar 4.10-12)

Fuwurawanju maana misal adoyedoa keworanniya,
10[saye: «Nayiro asor nodo bargaa Alaye noduro
amardogona, amma am gadesodaro misalnin wuldiyi.
Ngaima: “Caruima, asujaiwawo. Fanjaima, cariwawo.”"

Maana misal kasuni jojordumaye
(Mat 13.18-23; Mar 4.13-20)

11 «Akko maana misaldoye: Kasunido mana Alaye. 12 Kasuni
kola jawallen fidanasods, tayima am manadoa fanjana
duwon, bare kasaccane njokkawo cawandanniro, Yiwulis ise
manadsa karwunjan cuttuluwids wo. 13Kasuni na kauan
fidanasods, tayima am manadsa fanjaiya, karwu kojiaro
camoyide wo. Amma tayilan fordu bawo nangaro, kawu
ganaro kasaccai yaye, kola manadayen kuttu casaiya, wajane
koljai. 14 Kasuni na ngiwian fidanasod», tayima am manadoa
fanjana duwon, karwungai dio so, arsiyi mangardu so,
duniaaram so karwunjaro ngasaane kun barin manadoea
kopcane tayiro faidajiyiwawods wo. 1> Amma kasuni na katti
ngolaan fidanasods, tayima am manadoa fanjane ngojane
karwunja ngalan rojana tayiro faidajiyi, kanadin nema laa
casakkida wo.

78.10 Ish 6.9

Misal fatslaye
(Mar 4.21-25)

16 <\Wunduma fatola wasse komon tomjiwawo bi cidiya
dogollen gonajiwawo. Kam fatola wassiya, am ngasayido
nurdoa caroro tia kola gonaduramnjuyen gonaji. 17 Awima
goraada federo culuwiwawodos bawo, koro awima asorre
isanodiwawods ye bawo. 18Ads nangaro jiri manani
fanuwiro hangal gonanowo! Kam nanjun awoamads,P tiro
casargai, amma kam nanjun bawomads,9 awo cadana
tomajonadomaa tilan camoyi,» yeno.

Isaye yanju-a yanjugonaso-a
(Mat 12.46-50; Mar 3.31-35)

19Daji Isaye yanju-a yanjugonaso-a nanjuro kadira, amma
jama ngowu nangaro rakcane tia gorejanni. 20Am laaye
tiro: «Yanom-a yanamgonaso-a deyan daada nia manjai,»
yeranniya, 2! Isaye tayiro: «<Nonowo, yani-a yaniganaso-ada,’
tayima am mana Alaye fanjane jagaide wo!» yeno.

Koanduwo Isaye kala karuwa-a cambaldu ingiye-ayen
(Mat 8.23-27; Mar 4.35-41)

22Yim laa Isa fuwurawanju-a rokko curo maarayero
ngasaane tayiro: «Leniyo baromdoa falliyo ci ingiye todero
koniyo!» cane ledu badiyera. 23Lejai duwon, kenam Isaa
ngoyeno. Daji karuwa dunoa cije ingi maaradsa loptu
maje, har masiwa tayia fando karsngeno. 24 Fuwurawads
isane tia konomnin kesangoranniya, tiro: «Malom, malom,

P8.18 kam nanjun awoamado - Kam mana Isaye fanjids, nodunju
corgane caye kojonaro asuji.

48.18 kam nanjun bawomads - Kam mana Isaye fanjiwawods, nodunju
ganadamaa tilan camoyi.

8.21 yani-a yanigonaso-a - Na Alayen nanksramids buye goni, Ala-a
Almasiwunju-aa kasattuye.



176 Luka 8.25-35

nuiye!» yera. Isa cije karuwads-a cambaldu ingiyeds-aro
kikkadanniya, dajane dunia gombo walyeno. 2°Daji Isaye
tayiro: «Nda kambarsendodsa?» yeno. Fuwurawanjuds rijane
ajapcane amanjaro: «A! Wundu gole kam atte? Karuwa-a
ingi-amaro wada ciya, jagai!» yera.

Kanduwo Isaye kala sedannayen
(Mat 8.28-34; Mar 5.1-20)

26 Daji Isa-a fuwurawanju-a baramdoa faljane kojane cidi
Gorasawuye fuwu cidi Galileyero kadira. 27 Isa maaradslan
jopkenniyama, karuwama laa boladon ise tia kapkeyeno.
Tussona kamdo kajomu ye lujonni, fado yen napcenni,
kaurilalan korga.

28Kamds Isaa kirunniya, burwu cakke fuwunjun
tungurumje nguje dunonjuro yilje: «Awi lambonam wuro,
Isa Tada Ala Mai Samemayedos? Lowonjokkona, bare
wuro ajawu gonasagommil» yeno. 22Adesa wuldunjuds,
Isa burwoje sedandsro wada ce kamdoea koljo culuwo
conna nangaro. Calan ngowuro sedande kamdea codana.
Mukkonju-a sinju-a sargasolan tasakkerona yaye, tayia ton
kakamje sedands tia karaaro cuttuluwi. 30Daji Isaye tiro:
«Wundu cunam?» cone kiworanniya, tiye: «<Kawu Sojiyaye,»®
yeno, sedan kada tiro ngasaana nangaro. 3!Bare tayia
na ajawuyedoro dujogenniro sedannade Isaa lowoyera.
32Nadon alade kada kola kau kuruwuyen newo cadi ye
mbeji. Koro sedannads Isaa lowojane tayia koljo curo
aladeyadoyero ngasaworo. Tayiro amarjiye 33kamdan
caluwe curo aladeyadoyero kasargawo. Daji aladeyades
ngoramjane kaulan jopcane baroamdoro fidagane ingiye ngoje
kasuno.

34Soniya aladeyayedo awo wakkajonadoa Kkerunniya,
cagase lejane bolade-a karaanju-alan lawardea ambo
wulyeyera. 3°Daji amds ye awo wakkajenadsa kuroro

$8.30 Kowu Sojiyaye - Soji dowu arakku gai.

keluwo. Na Isayero isane kam duwon tilan sedanna
caluwunads kajemunju ye lujona, hangalnju ye kalkaljona
fuwu Isayen napkada nayeyeranniya, riyera. 36 Am lamar
adea carunades jiri karuwamads nanlewa cuwandonadoaa
tayiro wulyeyera. 37 Karwunja jauro kamdona nangaro, am
cidi Gorasawuye samma Isa cidinja koljoro tia lowoyera. Daji
ci barambe todsro walduro Isa maaradsro kergawo. 38 Kam
tilan sedanna caluwunads ye Isaa lowoje kasacco rokko leja
yeno. Amma Isa tia salamje: 39 «<Waldane fannambo, ser kura
Ala niro njoddenadoea tayiro satkogone!» yeno. Daji kamdo
leje bolanja sammalan ser kura Isa tiro caddsnadea ambo
wulyeyeno.

Kanduwo Isaye kala kondondi-a karmo-ayen
(Mat 9.18-26; Mar 5.21-43)

40Isa cidi Galileyero walladanniya, jamads cijane mukko
yindin tia kemowo, tayi samma tia gurejai nangaro. 4! Daji
kura dandalle laa cunju Jairus na Isayero ise fuwunjun
tungurumje fannjuro isoro tia jauro lowoyeno, 42 dalilnjuds
feronju tok tilo karwu mewun yindinna gai no cadi nangaro.
Isa ledu cadi duwon, jamade jauro tiro koksldagane tia
gogorapkeyera.

43Kamu laa ye nadon mbeji, korwu mewun yindinno bu
fidanju' dajonni. Koro kendanju sammaa karwunmasoyen
cuwatksna yaye, wunduma tia rakce isangajogonni. #4Daji
kamudo ise ngawo Isayen susuje ci kalwunjuyedsa leyeno.
Sadoman bu fidanju dayeno. 4°Isaye: «Wundu wua leso?»
cone kiworo. Wundu yaye ti goni yenniya, Biturusse:
«Malam, jamads nia dirinjane kalnjana gogaramnjagai, diye!»
yeno. 4©Amma Isaye: «Kam laa wua lesona, konduwo
wulan culuwunaro asukkeona,» yeno. 4’ Kamuds rakce
goradiwaworo kirunniya, lolojiaro ise fuwunjun tungurumje
tiro fuwu jama sammayen dalil tia lejena-a jiri nanlewa

£8.43 bu fidanju - Salanambu.

sadoman cuwandsna-adsa wulyeyeno. 48Isaye tiro: «Feroni,
kambarsenam nangaro njokkawo fandemma! Kalewan lene!»
yeno.

491sa manaji ngai duwon, kam laa fado Jairussen ise tiro:
«Feronom bawojona, bare gadero malomdea suwollommi,»
yeno. *9Amma Isa adea fangenniya, tiro: «Bare rinommi,
biya yasarai, ngaji,» yeno. °1Fadodero kadiranniya, Isaye
Biturus-a Yahaya-a Yakuba-a ferodoye bawa-a ya-a ani gonia,
bare wunduma ti-a rokko ngaanni yeno. °2 Sa aden am samma
kola ferodayen karwukuttaro casiri. Daji Isaye tayiro: «Bare
yiruwwi. Ferods bawojonni, kenom cadi,» yeno. 3 Amma
ferods nuna nojanadoro, tia rujane tiro kaasu keddo. 54 Daji
ferodea mukkoyen codane kowo sapce: «Feroma, cine!»
yeno. *°Ferods ro cuwande sadoman ciyeno. Isaye awo
komboye ferodsro cado yeno. °®Bawanju-a yanju-a jauro
ajapkera. Amma Isa wada ce tayiro bare wundumaro awo
wakkajonadea wuljaganni yeno.

Isaye kongayambanju mewun yindindsa nodo
(Mat 10.5-15; Mar 6.7-13)

1Daji Isa mewun yindindesa bowoje tayiro konduwo
9 sedan sammaa dudaye-a am kasuwaa isangaduwuye-a ce
2tayiro leja kawuri koji nodo bargaa Alaye jamaro wuljaa
am dondi yea isangajaa yeno. 3 Tayiro: «Balawurodsro bare
awima ngonuwwi: ka, bi ngorwu, bi kembo, bi wuri, bi
gomaje yindi. 4 Ndaran yaye fado ngawuwwadan nammowo,
har kawu nadsa kolluwiro. ®Amma ndaran yaye nayia
njamowonnia, balanja kolluwiya, katti sindoye kagangowo,
tayiro shedaro waljo!»" yeno. ® Adogaima kongayambanjuds
saptane bola bolaro lejane kawuri koji Alaye jamaro
wulyeyera, koro ndarasolan am dondi isangayeyera.

U9.5 katti sindoye kagangowo - Somo kasta, maananjuds wowom
Alayero tayia koljagai.

Mai Hirudusse hangal cidu
(Mat 14.1-12; Mar 6.14-29)

7Mai Hirudus awo wakkajona sammaa fangenniya,
hangalnju caa cijona, dalilnjudo am laaye: «Yahaya
Kasalama roaro walje cijo!» cani, 8laaye: «Nawi Iliya ambo
walde foleduwo!» cani, laaye: «Nawiya kureye falnja roaro
walje cijo!» cani. ®Mai Hirudusse: «<Wuma ksala Yahayayedoa
kammoakko. Wundu gale kam awo kada kalanjun fakki atta?»
yeno. Adogaima Isaa kuroro maji.

Isaye am dowu uwu ambadu
(Mat 14.13-21; Mar 6.30-44; Yah 6.1-15)

10Kongayambads walladaranniya, awo cadona sammaa
Isaro wulyeyera. Daji tayi runjaa ngoje karaa bola
laa Baitsaida canidoyero leyera. 1 Amma jama adoa
asuyeranniya, tia geya. Isa jamadea comoye tayiro
mana kola nodo bargaa Alayen wuljiye amnja dondidea
isangayeyeno. !2Dunia lomdu badiyenniya, tayi mewun
yindinds isane tiro: «Na dogaiyenado karaa. Jamadoa
salamme, boladeya-a bola-asoro leja bonaram-a kembo-a
maja!» yera. 13 Amma Isaye tayiro: «Nayima awo komboye
tayiro yowo!» yeno. Tayiye: «A! Burodi uwu-a buni yindi-a
gonia, awima gade taiyende. Leniye kombo jama ani
sammaro yikkiwiye wa?» yera. 14Nadon kongwa alama
dowu uwu gai mbeji. Isaye fuwurawanjuro: «Jamadoea
yakkowo, kewu fiwu fiwuyero napca,» yeno. 15> Adagai cade
am samma napkera. 16 Daji burodi uwuds-a buni yindids-a
ngoje kola samero sapce Alaro ardiyenniya, burodidsa
fosakce fuwurawanjuro ce fuwu jamadoyen gonayera.
17Tayi samma jawune kulyera. Fuwurawads gaptowodoa
capkeranniya, jowo mewun yindin kesambaro.

Biturusse Isama Almasiwu Alayeds woro asudu
(Mat 16.13-20; Mar 8.27-30)

18Yim laa Isa runju moduwa codi, fuwurawanju ye
rokkonjun duwon, tayiro: «Wunduro wua amsods ngosera?»
cone tayia kiworo. 12 Tayiye: «<Am laa nima Yahaya Kasalama
wo cani, laa ye Nawi Iliya cani, laa ye nawiya kureye falnja
roaro waljo cani,» yera. 20 Daji Isa walde: «Nayids, wunduro
wua ngosew?» cone tayia kiworonniya, Biturusse: «Nima
Almasiwu Alayeds wo!» yeno. 21 Amma Isa samonja kasse
tayiro wada ce bare wundumaro adsa wuljaganni yeno.

Isaye kola karmonju-a cidunju-ayen wuldu
(Mat 16.21-28; Mar 8.31-9.1)

22Koro Isa walde tayiro: «Ala kadarjona Tada Kambedos
kuttu tai daje cane amwurawa-a wurawa frimannaye-a
malomba Attauraye-a tia wajane roro ceyesi, koro kawu
yakkua roaro walje ciji,» yeno.

23Daji Isaye tayi sammaro: «Kam laa wua ga coraanaa,
moradu koslanjuye wajo wajisoro kaskanju karmoyeV
ngojo wua saga. 24Dalilnjuds wundu duwon ronju riwo
coraanamada ronjudea cuwatki, amma kam duwon wu
nangaro ronju cuwatkenamads ronjudsa coriwi. 2°Kam
dunia ade ngaa jogande ronju asarjiya, nda riwanju?
26 Wundu duwon ksla wu-a manani-ayen nangujonamado,
Tada Kambeds ye darajanju-a daraja Bawadoye-a
malaiyawanjuye-aa isiya, tia nanguji. 27 Jiremaro nayiro
wulnjagakki, am laa na aden daada mbeji, kawu kawunja
dajidaro, nodo bargaa Alaye carui,» yeno.

v9.23 kaska karmoye - Koska duwon tiro kam jajagane nuido.

Isaye darajanjua faledu
(Mat 17.1-13; Mar 9.2-13)

28Ngawo Isa awo ania wuljonayen kawu wusku gaia,
moduwa dioro cije Biturus-a Yahaya-a Yakuba-a ngoje kala
kau kuruwu laayero gewa. 22 Moduwa cadi duwon, alama
fokkanjuye falde kajomunju ye bul fok tai daje yiyiljiro
walyeno. 30 Sadoman am yindi Isa-a jandejai mbeji, tayima
Nawi Musa-a Nawi Iliya-a. 3! Jauro nurra faledagane ksla
karmo Isaye Jerujalemnin wakkajiyen manajai. 32 Biturus-a
amanju-aa konam dama bawo ngojona duwon, fayeranniya,
Isaye darajanjuds-a am yindi nanjun daadads-aa kero. 33 Sa
am yindids nanjun saptaiden, Biturusse Isaro: «Malom, andi
na adon mbejids jauro ngala. Kolle ngurwo yakku lammiyo:
fal kaanom, fal Nawi Musaye, fal ye Nawi Iliyaye,» yeno,
amma awo wuljidomaa nojonni. 34Manaji ngai duwon,
fofou ise tayia jakkeno. Fofou tayia jakconaro kerunniya,
riyera. 3% Daji curo fofoudsyen kowo nukce: «Adema Tadani
wo, tia korenokkona. Mananju fanowo!» yeno. 36 Kowods
namgenniya, Isaa tilonju lon kero. Yim anin wundumaro awo
carunadoa wuljaganni gom napkera.

Isaye tada karuwaa isangaduwu
(Mat 17.14-21; Mar 9.14-29)

37 Wajonanjua Isa-a fuwurawanju yakkuds-a kaudon
jopkeranniya, am kada kadami nanjuro isane tia kapkeyera.
38 Daji curo jamadsyen kam laa kowo sapce: «Sayinna, nia
lowonjokkona, tadania njunone! Ti gonia, gade takkoni.
39Sedan tia codaiya, sademan burwu cakke cinju nga
bilwua kar kar loloji. Tussenaro basarjennia, tia koljiwawo.
40GSedandsa dujaro fuwurawanomba lowoyekkoniya,
tayiro katkero,» yeno. 4! Isaye tayiro: «<Am jaman adsyeso
kamborsenambuwu karwu yeskadaa, har sawi gairo
dawundon dogakke nayia rannjakki?» yenniya, kamdoro:

«Tadanam kude!» yeno. 42Tadads kende codi duwon,
sedands tia babakce cure fordaktu badiyeno. Amma
Isa sedandoaro jokkade tadadea isangajiye bawanjuro
kalakkeyeno. 43Jama samma konduwo Alayedsa jauro
ajapkera.

Isaye walde kala karmonju-a cidunju-ayen wuldu
(Mat 17.22-23; Mar 9.30-32)

Jamado awo Isa codi ngaa ajapcana duwon, Isaye
fuwurawanjuro: 44«Awo korma wulnjagakkidea ngslaro
kalandon taiwo, Tada Kambedoaa mukko ambero saraccagai,»
yeno. 4> Amma fuwurawads mana adoa asujanni, maananju
tayiro goraaada, koro kala mana adayen tia kororo riyera.

Wundunja kura wo?
(Mat 18.1-9; Mar 9.33-41)

46Daji kattenjan kambiwu kala wundunja kura woyen
ciyeno. 4 Isa awo karwunjaye asuje tadaana laaa ngoje
gorenjun isadajiye 48tayiro: «Wundu duwon cunilan¥ tada
adoa comowonamads, wumaa sesmowo. Koro wundu duwon
wua ssmowonamada, ti wua sunodenamadoa comowo. Awoa
kam curondon ganads, tima kura wo,» yeno.

4dYahayaye Isaro: «Malom, kam laa sedanso cunamlan
duji kiruiyendeya, andia saanni nangaro, tiro dapkeyeiye!»
yeno. °0°Amma Isaye: «Bare tiro dapkowwi, awoa kam
lawalamando gonide kaando,» yeno.

ISA KALA JAWAL JERUJALEMBEN

Am cidi Samariyaye Isaa saworo wadu

SlIsaye sanju samero saptaye karongenniya, nia
Jerujalembo leduye tai daje ngoyeno. °2Kongayamba tin

W9.48 cunilan - Isa nangaro.

fuwunno cunode tiro jopturam dabbarduwuro lejane bola
laa cidi Samariyayero kasargawo. >3 Amma Jerujalembo leji
nangaro, am baladaye tia saworo wayera.* >* Fuwurawanju
Yakuba-a Yahaya-a adoa kerunniya, tiro: «<Koma, wada yiye
samelan kannu jopce tayia juwuiya, raamma wa?» cane tia
keworo. °> Amma Isa suworde tayiro kikkado. °®Daji bola
gadero koyera.

Isaa ga koske goni
(Mat 8.18-22)

7 Jawalnin lejai ngai duwon, kam laaye Isaro: «Ndara
lenami yaye nia njogakki,» yeno. 58Isaye tiro: «Koluwuso
bolaanjaa, ngudoso sameye ye fannjaa, amma Tada
Kambedoye nanju tustuyema bawo,» yeno. °?Isaye kam
laaro: «Wua sogail» yenniya, kamdoye tiro: «Koma,
amarsogone lekke bawania sittorakkiya duwon,» yeno.
60 Amma Isaye tiro: «Kolle am sanuna amanja sanunadosa
sittoraja! Amma nids, lene nodo bargaa Alayedsa ambo
satkogone!» yeno. ®1Koro kam laaye Isaro: «Koma, nia
njogakki, amma amarsagone lekke jamania alakslewakkiya
duwon,» yeno. 62Daji Isaye tiro: «Kam barero ngujona
duwon ngawo curuimads, nodo bargaa Alayedon faidanju
bawo,» yeno.

Isaye fuwurawanjuye fitulur yindin nodo

1 O 1 Ngawo adayen Komads curo fuwurawanjuyen am

fitulur yindin gade koreje tayia yindi yindiyen
cunode boala so, baladeya so, na leji sammaro tin fuwunno
leyera. 2Tayiro: «Kalads ngewu, amma kidawuds gana.
Ads nangaro koma kalayedea lowonowo, kidawu gade
yea tiro kala njaddoro cunodo! 3Lenowo, dimiya curo

¥9.53 am boladoye tia saworo wayera - Am cidi Samariyaye yaudi,
amma ngalongawuri. Yaudiya ye tayia wayera, tayi ye yaudiyadoa
wayera.

bulduwayero ngasaana gairo nayia njanodskki. 4 Bare wuri,
bi ngorwu, bi suno gade ngonuwwi, koro bare kala
jawallen danuwe wundumaa lewanuwwi. ®Fado fi yayero
ngawuwiya, burwon ambo: “Fado ads barga cuwando!”
wulgonowo. ®Kam nanlewaye nadon mbejia, bargandods
tilan dogai. Amma bawoa, bargandode nandoro waldi.
7Fado adsn jammowo nammowo, awo njadenadsa buiwo
yaiwo, kidamaro ngenswuramnju wajipcagona nangaro. Bare
fado adsa kolluwe fado fadoro lenuwwi. 8Bala fi yayero
ngawuwe nayia njamoyiya, awo njadenadea buiwo, ? amnja
dondi naden isangagenowo, koro jamadaro: “Nodo bargaa
Alaye nayia karonnjana!” wulgonowo. 19Amma sa bsla
laaro ngawuwe nayia mowo wajaiya, farsambo luwowo
tayiro: 11 “Katti balandoye sindero tandsgonadomaa cinniye
nayiro kolnjagaiye! Amma adea nonowo, nodo bargaa Alaye
karonjona!” wulgonowo. !2Nayiro wulnjagakki, kiyama
wakkajiya, wowom am bola adoyedo am borni SodombeaY
nanjaunin koji.

Isaye am ansiya Alayea wusadu
(Mat 11.20-24)

13 «(Kuttundo am borni Korajinne! Kuttundo am barni
Baitsaidaye! Ca awo ajabba ajabba nandon tadanasods barni
Tirre-a Sidonne-alan? todonaa, ton kuren amnja tuwa cade
ajaja-a buwu-alan? napcana. 14 Amma kiyama wakkajiya,
wowomndo am borni Tirre-a Sidonne-ayedoaP nanjaunin
koji. 15Nayi ye am barni Kafarnaambe, samero wa samnjai
tomayew? A’a, kannuro kolnjagai.

¥10.12 barni Sodombe - Borni duwon amnju jauro diwi nangaro Ala
tayiro samelan kannu fijiye siyeyeno.

210.13 boarni Tirre-a Sidonne-a - Borniya kardiyaye.
410.13 ajaja-a buwu-a - Noduwuram lagaranne.

10.14 borni Tirre-a Sidonne-a - Borniya duwon amnja jauro diwi
nangaro Ala tayia siyeyeno.

16 Kam manando ngojonamads mananimaa ngojo.
Kam nayia wanjanamads wumaa waso. Koro kam wua
wasanamado ye ti wua sunodonadomaa wajo,» yeno.

Fuwurawa fitulur yindindaye waldu

17 Fuwurawanju  fitulur  yindinde karwu  kajiaro
walladaranniya, Isaro: «Koma, cunomlan sedannama
manande jaana,» yera. 18Isaye tayiro: «Yiwulis radu gai
samelan curi kirukko. 12 Fanowo, nayiro kanduwo kadi so,
koalanji so guwattuye njadekkena, koro kanduwo ksla duno
koladodoye sammayen njadokkeona. Awima rakce nayiro
njaddiwawo. 20 Ads yaye bare sedanna manando jagaidoro
karwundo kajijenni, cundo samelan ruwuwadadaro kajijo!»

Isaye karwunju kajidu

21Sa adon Ruhu Alaye cakke karwu Isaye tai daje kojije:
«Wusenjokkona, Bawani, Koma same-a dunia-aye, dalilnjude
awo ania rashiduwa so, ilmuwu soro goraame tadawa
sananaro isanogomma nangaro. Aaa Bawa, adoma awo
raamma wo.

22 Bawani awo sammaa mukkoniro cakkena. Ti gonia,
wunduma Tadadea nojonni. Koro wunduma Bawadoa
nojonni, sai Tadade-a am tayiro Tadade isanojiyiya,
coraana-a,» yeno.

23Isa suworde fuwurawanju runjaro: «Sim duwon awo
ruwwadosa caruids, barganja! 24 Nayiro wulnjagakki, kuren
nawiya so, maiya so kada awo ruwwadoea kuroro caraana,
amma carunni. Koro awo fanuwwadea fanduro caraana,
amma fanjanni,» yeno.

Misal kam kanjimarima cidi Samariyaye

25Malam Attauraye laa Isaa rijapturo cije tiro: «Sayinna,
awi dikke ro sawisoye¢ fandakki?», yenniya, 2°Isaye tiro:

€10.25 ro sawisoye - Ro duwon na Alayen tommaro ceriwawo.

«Awi curo Attaurayen ruwuwadado? Ndayiro tia karayem?»
yeno. 27 Tiye: «“Ala Komandea karwunsam ngan, ronam ngan,
dunonam ngan, hangalnem ngan raye!" Koro kamaskinam
yea kolanam gairo raye!”»" yeno. 28 Isaye: «Kalkallo wulyem.
Adoa de, ro fandomi,» yeno.

29 Amma malom Attaurayeds ti jiremaro foleduwuro maje
Isaro: «To, wundu gole komaskini wo?» yeno. 30 Daji Isaye
tiro: «Kam laa Jerujalemnin cijona bola Jerikoyero leji
duwon, jawalkorjimaso tia kapcagane rinjane babakcane
tia nuna gai koljane leyera. 3! Adogai duwon, rimand laa
jawaldoyen ise kamdoea kirunniya, sagorije koje leyeno.
32Lewi¢ laa ye nadoro ise tia kirunniya, sogorije koje
leyeno. 33 Kam cidi Samariyaye laa ye balawuro codi duwon,
nadoro kadio. Tia kirunniya, jauro njunoje 34 ise tunowanjuro
kondawu-a diben-a karwunno fijiye kolekaleyeno. Daji
tia koronjuro dam gonajiye kusottorambo cuwude tiro
kiskeyeno. 3>Wajonanjua dinariyus yindi cuttuluwe koma
kusottorambero ce tiro: “Kam adoro kiskone. Waldokkiya,
wuri kojonaro yejomma sammaa niro kalannjogokki,” yeno.

36 «To, malom, niyen wa curo am yakku aniyen wundunja
komaski kam jawalkorjimaso kapcaanadoye wo?» cone tia
kiworo. 37 Malom Attauraye: «Kam tia njunojonadoma,»
yenniya, Isaye tiro: «Ni ye lene, ti gai de!» yeno.

Marta-a Meram-a

381sa-a fuwurawanju-a lejai duwon, bala laaro kadiranniya,
kamu laa cunju Marta tia fannjun kisawo. 3°Yanjugena
cunju Meram fuwu Komadsyen napkada mananju karondu
codi duwon, 40Martaro kida sosaye ngowujiye hangalnju

d10.31 riman - Rimanna Israyilawuye kaduwu Nawi Harunaye, koro
kidanja Fado Alayen kedo.

€10.32 Lewi - Kaduwu Nawi Lewiye, rimanna gai kidanja Fado Alayen
kedo.

710.27 SK 6.5  10.27 Lew 19.18

jauro jaada. Daji Marta na Isayero ise tiro: «<Koma, yanigona
wua kolsona runi kida dikkids, ni lambonam goni wa? Tiro
wulgone wua banasuwo!» yeno. 41 Komadoye tiro: «Marta,
Marta, awo ngowuro hangalnom jadi, 42 amma awo faidaads
falma, diye! Meram awo ngalwodoaa karejo, koro wunduma
nanjun comoyiwawo.»

Isaye kala moduwayen alamdu
(Mat 6.9-15; 7.7-12)

lYim laa Isa na laan moduwa code Kkeranniya,
1 ]. fuwurawanjuye falnja tiro: «<Kema, andiro moduwa dio
sakkarai, jiri Yahaya fuwurawanjuro cokkoranads gai,» yeno.
2Isaye tayiro: «Sa moduwa diwiya, ngai wullowo:

“Bawa, cunambo daraja tio!
Nodonam bargaa iso!
3Yimbi yaye kombonde sade.
4Biwunde gawursagane,
andi ye am biwu saddonadsa gawurniye nangaro.
Bare kolsame jaraptiyende.”»

SKoro Isa walde tayiro: «Kamndo laa sawanjua duwon
dardu fannjuro leje tiro: “Sawa, burodi yakku tagarisogone.
6Kormama sawani laa curo bslawuroyen duwon, nanin
jopkeno, koro wu ye awima tiro yikke juwui bawo,”
yenniya, 7sawanjuds curo fadodsyen tiro: “Kolsane, bare
suwolsommi! Cinna ye jakkada, koro wu-a yallani-a ye
boniyena. Rangakke cikke njikkiwawo,” coni wa? 8 Nayiro
wulnjagakki, nansawanja nangaro goni, dolero cije awo
coraana sammaa ci. Dalilnjude kamde nangujonni tia
cuworiya, cuwori nangaro.

«Koro nayiro wulnjagakki, korowo njadi, manowo
fanduwi, cinna bangowo kanjagai. 9Wundu duwon
cuworimadaro cadi, kam majimade ye cuwandi, koro

kam cinna bakcimads yero kajagai. 1! Bawa fi curondon
tadanju tia buniro cuworiya, cujunjuro kadi cide? !2Bi
ngowullo cuworiya, keslanji cide? 13Nayi diwide awowa
ngola tadawandoro njo nonuwwa, balle Bawa Mai Samema
Ruhunjudomaa am tia caworiro juwajiyida!» yeno.

Konduwo Isaye ndaran isi?
(Mat 12.22-32; Mar 3.20-30)

14Yim laa Isa sedan kam laaa muwaro codenaa duje
kiluwunniya, kamde mana badiyeno. Jamads ajapkera,
15amma laaye: «Konduwo Beljabulf mai sedannayen
sedannaa duji,» yera. '®Laanja ye tia rijapturo alama laa
sameye tayiro folejuworo mayera.

17Amma Isa awo karwunjaye asuje tayiro: «Kormai
fi yaye kolanjuro yaktogonade dogaiwawo, koro fado
duwon kslanjuro yaktegenads dogaiwawo. 18 Wu sedannaa
konduwo Beljabullen dukki nuwwa. To, Yiwulis ye kslanjuro
yaktiyia, ndayilan gole kormainjuds dagai? !°Koro wuds
konduwo Beljabullen sedannaa dukkia, fuwurawando
konduwo wunduyen gole sedannaa dujai? Adeomaro
tayi sharawundoro waljai. 20 Amma konduwo Alayeman
sedannaa dukkia, daji nodo bargaa Alaye nandoro isena,
diye!

21 «Kam dunoa mukkon barimia fannju gurejiya, kondanju
samma kolewa. 22 Amma kam laa tia dunon kojona ise tia
lawalaje nasardiya, bariminju ardijonadea comoye kondanju
sammaa ngoje dagarji. 23 Nonowo, kam wuro ksldegsnnids
lawalamani, koro kam wua banasiye rokko cammiyewawoda
tarduma.

f11.15 Beljabul - Mai sedannaye tiro Yiwulis cani.

Waldu sedanne
(Mat 12.43-45)

24 Sedan kamlan culuwiya, leje curo karaa doriyen na
naptuye maji, cuwandiwawoda, daji kslanjuro: “Nda fanni
kollokkonadsro waldokke,” coni. 2°Waldiya, fadodoa tas
foraada ye, tassana ye najiyi. 26 Daji leje sedan tulur gade tia
niadiwin kojana capce cuwude ngasaane napcai. Ade nangaro
naptu kam adoyedos cayemaa kojonaro kuttaji,» yeno.

27 Isa manaji ngai duwon, kamu laa curo jamadsyen kowo
sapce: «Bargaa kamu nia njambe kiam njinada!» yeno.
28 Isaye: «Attoroa, barganja am mana Alaye fanjane jaanada!»
yeno.

Alama Nawi Yunusse
(Mat 12.38-42)

29 Jamads na Isayen cacaptai adogai duwon, Isaye: «<Am
jaman adoaye jauro diwi. Alama laa sameye majai, amma
alama Nawi Yunusse gonia, alama fima tayiro folediyiwawo.
30Jiri Nawi Yunus kuren am barni Niniweyero alamaro
waljonads gai,8 Tada Kambeds ye am jaman adayero alamaro
walji. 31 Kiyama wakkajiya, Mai kamuye lardu Anambedo cije
am jaman adoyedoa jirenambuwuro shedaji, dalilnjuds ti ci
duniayen cije na Mai Sulemanayero nanrashidunju fanduro
isona nangaro. Akko awo laa Mai Sulemanaa kojona nadon
mbeji. 32Kiyama wakkajiya, am barni Niniweye ye cijane
am jaman adayedoaa jirenambuwuro shedajai, dalilnjuds tayi
mana Nawi Yunusse ngojane tuwa cadona nangaro. Akko awo
laa Nawi Yunussa kojona naden mbeji.

€11.30 Nawi Yunus gai - Jiri Nawi Yunus kawu yakkuro curo buni
mafondiyen doganads gai, Isa ye nune kawu yakkuro kaminnju curo
kauriyen dogai.

Misal fatsla-a nurnju-aye
(Mat 5.15; 6.22-23)

33 «Wunduma fatela wasse na turuiwawolan bi kemon
tomjiwawo. Kam fatola wassiya, am ngasayidea nurdsa caroro
tia kala gonaduramnjuyen gonaji. 34 Simmamds, tima fatsla
tiyinombe wo. Simmom ngaa, tiyinom samma ye nurraro
walji. Amma simmom kuttua, tiyinom samma ye duwuaro
walji. 35 To, hangal gonane, bare nur nilan deganads duwuro
waljonniro! 36 Tiyinamlan ndarama duwu bawo samma
nurraa, alama fatsla nurnjulan nia wasnjids gai kergam.»

Kuttunja Farisawa-a malomba Attauraye-a!
(Mat 23.1-36)

37Isa mana codi ngai duwon, Farisa laa fannjuro tia
masona dioro doyeno. Leje fadodoro ngaye massnaro
napkera. 38 Farisads ksla Isa mukkonju tulje tayirro codannin
massnaro napconayen ajapkeno. 32 Daji Kemaye tiro: «Nayi
Farisawado ngawo tasaye-a gomdowolombe-adoa tulluwe
tayirro kalanguwi, amma curondods kare kambe luwaptu so,
niadiwi solan comboarona. 40 Nayi hangal kuttua! Ti ngawodoa
alakconads curods yea alakconni wa? 4! Karwu tiloaro sadaa
yowo, daji awiso nayiro tayirro walnjagai.

42 «Kuttundo nayi Farisawa! Bulu kaskasi so, nana so,
korijuwo samma solan" jakka tuluwuwi, amma jire dio
so, Alaa rawo soa kolluwwa. Tayidea kolluwwin awo
ani yea dio wajimnjaana. 43Kuttundo nayi Farisawa!
Dandallan napturam fuwuye-a kasuwulan lewa darajaa-a

h11.42 Bulu kaskasi so, nana so, karijuwo so - Jire dio so, Alaa rawo
sodo, tayi jakka kaluyedsa faidan kojana.

raawwa. 44 Kuttundo, nayi alama kauri noduram bawoa! am
nojannilan tia guwaccane kojaids gai,» yeno.

45Malomba Attauraye falnjaye tiro: «Sayinna, adogai
wullomiya, andi yea rasamma, diye!» yeno. 46 Daji Isaye tiro:
«Nayi ye kuttundo, malomba Attauraye! Katkun kurwowu
dama bawo ambo gonagowi, amma nayi ngulondoma
sanguwe tayia banagowwawo. 47 Kuttundo! Kauriya
nawiya kureye tanduwi, koro amwurawandodoma tayia
ceyeso! “8Ngainin awo amwurawando cadena sammaa
kasadduwwaro shedanuwi, dalilnjude tayi nawiyaa
ceyesana, nayi ye kauriyanja tanduwwa! 4% Ads nangaro
nanrashidunjulan Alaye: “Nawiya-a kongayamba-a tayiro
juwaakki. Laanjaa ceyesi, laanja yea basarjai,” conna.
0Adoma nangaro bu nawiya sammaye kawu dunia
alaktonaman am jaman adsyero cukkuri, °! bu duwon jaman
Nawi Haabilayen tamiya har jaman Nawi Jakariya katte
laya duwadurambe-a Fado Alaye-ayen bawojonadayero
kudero samma fidenads. Ai, nayiro wulnjagakki, kola am
jaman adsyemaro cukkuri. °2 Kuttundo, malomba Attauraye!
Cuwuram ilmuye ngonuwi. Nayi kslando ye ngawuwwi,
koro am tia ngaworo majaids yero dapkawwa.»

>3Isa nadea kolyenniya, malomba Attauraye-a Farisawa-a
tiro jauro gorgajagane koro kola awo ngawuyelan tia jokcane
54jawal mananjulan tia taye madu badiyera.

Bare rinuwwi!
(Mat 10.26-33)

1 Sa adon am kada kadami isane captane, har amanjaa
]. 2 guguwaccai duwon, Isa burwolan fuwurawanjuro
manaduwu badiyeno. Tayiro: «Farisawadero hangal
gonanowo, nanmonafoknja yis gai. 2 Awima goraada federo

111.44 kauri noduram bawoa - Jiri kauri guwattude amba tayir goniro
kalakcido gai, Farisawa-a adanja-ado ye amba na Alayen kuruwunno
kalakcai.

culuwiwawods bawo, koro awima asorre isanodiwawodo
ye bawo. 3Adsgaima awo curo buneyen wulluwwadosa
kausulan fanjai, koro awo curo ngimben tatapkowwadoa
farsamlan kurukcai.

4.«Sawawani, nayiro wulnjagakki, bare am ro kambe
cattuluwe ngawo adoyen awima gade rakcane cadiwawodoaa
rinuwwi. °Amma ti rinuwimadsa nayiro fslenjagakki:
Rinowo ti duwon ngawo ro kambe cuttuluwunayen kanduwo
tia kannuro njakkoye cadana. Aaa, nayiro wulnjagakki, Alaa
rinowo! ®Binaru uwu gursu yindiro caladi, gona? Ads yaye
Ala falnjamaa copciyiwawo. 7 Nonowo, kanduri kalandoyema
samma komgada. Bare rinuwwi, binaru ngowua darajan
konuwwa.

8 «Nayiro wulnjagakki, wundu duwon fuwu amben ti
kakke connamads, Tada Kambedos ye fuwu malaiyawa
Alayen kamds kaanju coni. ?Amma kam duwon fuwu
amben wua angorsanamads fuwu malaiyawa Alayen angordi.
10Wundu duwon ksla Tada Kambedsyen manakuttu wuljids,
tiro gawurdiyi. Amma kam Ruhu Alayea bassimads, tiro
gawurdiyiwawo. 11 Sa nayia dandallo, bi jujuriro, bi mairiro
njasadiya, kala awo wulluwiyen bi jiri kelando mowuwiyen
bare hangalndo cijonni, 12 dalilnjuds sa aden Ruhu Alaye awo
wulduyedoaa nayiro njakkarai nangaro,» yeno.

Misal gariwu hangal bawoaye

13Curo jamadayen kam laaye Isaro: «Sayinna, yeiyaniro
wulgone, curo warasandeyen nuwani sio!» yenniya, 14Isaye
tiro: «A! Wundu wua shara kamdamandoro bi warasa
dagardumandoro sodo?» yeno. 1°Daji jamadaro: «Hangal
gonanowo! Arsiyi luwapturo kanowo, kam loman ngowu
jogandona nangaro goni roa dogai,» yeno. 1©Daji tayiro
misal codde: «Gariwu laa kulonju nema jauro kekkonniya,
17 kalanjuro: “Na nemani adea cammokke njakkoye bawods,
awi gole dikki?” yeno. 18 Daji walde: “Akko awo dikkids:

Jawuwanisoa wurnakke gade kura kura tandekke curonjan
algamani-a awo gade gandokkona samma-a cammokke
yakkokki. 1°Daji wuye karwunin: ‘Akko kemboso karwu
kadaye takkona. Garal nammoakke bukke yakke, koji fakki!’
nokki.” 20 Amma Alaye tiro: “Ni hangal bawoa! Bune adoman
kawunam daje numi! Daji awo ani kalanambo capkammads,
wundu gole tayia jogandi?” yeno. 21 Ngaima kam kslanjuro
arsiyi capcagona, amma na Alayen gariwuro waljonnimado,
ti yero wakkajiyi,» yeno.

Bare karwungai diwwi!
(Mat 6.25-34)

22Daji Isaye fuwurawanjuro: «Ads nangaro nayiro
wulnjagakki, bare ksla awo rondoro buwiyen bi kala awo
tiyindoro yakkuwiyen karwungai diwwi. 23Rods kemboa
kojona, koro tiyids ye kajomua kojona. 24 Ngawusoa ruiwo,
kulo ye canadiwawo, kala ye cadiwawo, koro ngajiram-a
jawu-a ye cadanni yaye, Ala tayia ambaji. Nayide jauro
ngudowaa darajan konuwwa, diye! 2> Wundundo gsle rakce
karwungainjulan sa falma kawunjuro cargai? 26 To, ranguwe
awo koske adomaa diwwawoa, awiro gole kola awowa
gadedoayen karwungai diwi?

27 «Foreso jiri rijaidea ruiwo, ngonapcaiwawo, koro caa
cadiwawo. Amma nayiro wulnjagakki, Mai Sulemana jauro
darajaa yaye, ngaltema kajomu fore aniye falnjaa nanshawan
najagona cakkanni. 28 Ala foreso ku karaan rijai bari kannuro
fijagai ania ngai jakcido, fagatto nayi yea jannjai, nayi
kambarse ganaads! 29Bare awo buwi-a yawi-aa manuwwi,
bare karwungai diwwi. 30Jama duniaye samma awo ania
majai, amma Bawando nayi ye awo anin maradundoaro
nojona. 3! Attoroa, nodonju manowo duwon, awo ani yea
nayiro njadi.

32«Nayi jama gana, bare rinuwwi, Bawando nodonju
bargaa nayiro njoro caraana nangaro. 33 Kandando ladowo,

wuridoa talaawaro yowo. Kalandoro aritta dinjiwawo
yikkududowo, arsiyindo samelan har abadaro ceriwawo,
na duwon barwu ye lejiwawo, kanam ye juwuiwawoda.
34Nonowo, na arsiyindo doganadoman karwundo ye korga.

Misal wolodiya amanna-a aman bawoa-aye
(Mat 24.45-51)

35 «Canjando ye gerowo, fatolawando ye waskada kollowo!
36 Wolodiya waldu kemanjaye gurejai gairo dabbardenowo.
Sa komanja larusadin ise cinnadea bakciyama, tiro kajagai.
37Barganja wolodiya komanja ise tayia faada najiyido!
Jiremaro nayiro wulnjagakki, dabbarde tayia cakke masana
dioro napcane ise ti kolanju kembo tayiro sajiyi. 38 Bune
dordu bi dordu kojenaman kadioro walyenoa, tayia faada
najiyia, barganja! 3° Amma adsa nonowo, ca koma fadoyeda
sa barwu fannjuro isidea nojonaa, tia kolje fannjuro
ngayiwawo. “ONayi ye faadaro doagaiwo, dalilnjuds sa
tomanuwwilan Tada Kambedo isi nangaro,» yeno.

41 Daji Biturusse: «Koma, misal adea andiro wa wulsagami,
ra jama sammaro?» cone tia kiworo. 42 Kamaye tiro: «Wundu
gole wolodi amanna ye, hangalla yeds wo, ti duwon
komanja tia kareje wolodiya amanjuro nuwanja kamboye sa
toraanan njoro galajide? 43 Kajinju wolodi kemanju waldiya,
ngai codi najiyids! 44 Jiremaro nayiro wulnjagakki, kamads
kondanju sammaa mukko wolodi adayero cakki. 4> Amma
ca wolodi ade karwunjun: “Komani duwan isiwawo,”
cone wolodiya amanjua kamun kwan babaktu badije juwe
diben cane sagarandi korgaro walyenoa, 4°daji wolodi
adoye komanju yim tomajonni-a sa nojonni-alan ise tia
kirwolan jajarje curo aman bowuyero cakki. 47 Wolodi
moradu kemanjuye nojona duwon dabbarduro bi mearadu
komanjuyedoa galduro wajonamads, jauro tia kowojai.
4 Amma wolodi awo kemanju ceraana nojonni duwon
awo tiro wowom gonaduwuye caodonamado, tia ganamaro

kowojai. Wundu duwon tiro awo ngowu cadsnads, nanjun
ngowu cawori. Koro kam mukkonjuro awo jauro ngoawu
casakkonadas, nanjun ngoawudomaa kojona cawori.

Nanlewa goni, firda
(Mat 10.34-39)

49 «Kannu duniaro njoattaro kadikko. Kannuds kermaman
cambonaa, jauro raakko! 59 Wuro kasala laaal saddi mbeji.
Kawu ceridoro, kasala adaye kurwowunju jauro jau fakki.
SIDuniaro nanlewa wa kudoro kadikkoro tomayew?
A’a, nayiro wulnjagakki, nanlewa goni, firda. 52Na adan
fuwun fado falnin kam uwu firdai, yakkude kslado am
yindiyero waljai, yindide ye kolado am yakkuyero waljai.
53 Adogaima firdai, bawa koalado tadanjuyero walji, tada ye
bawanjuyero, ya kalado feronjuyero walji, fero ye yanjuyero,
ya kosai kelado kamu tadanjuyero walji, kamu tadaye ye
kasainjuyero.»

>4Daji Isaye jamadero: «Keyera foden cijona ruwiya,
sadoman nayiye: “Ingi fandiye,” nuwi, adogaima wakkaji.
S5Koro karuwa anombe cijona ruwiya, nayiye: “Ku
jauro kausuaro walji,” nuwi, adogaima wakkaji. °¢ Nayi
monafokkaso! Awo same-a cidi-alan falediyidea fisardu
nonuwwads, awiro gale awo jaman adon wakkajidaa fisardu
nonuwwida?

°7«Awi nangaro nayidoe keslandoro kommuwe awo
dioye jussenadsa nonuwwawods? °>8Sa lawalamanom-a
rokko shararambo lenuwiya, keola jawalledoman kowosi
de tawaktone, bare nia fuwu alkaliyero njadenniro. Ads
gonia, alkali nia mukko sojiyero njakke, soji ye nia kosolan
jannjiyi. °° Niro wulnjagakki, naden tommaro luwumbawo,
sai wuridaa cotto rombamiya duwon,» yeno.

J12.50 kasala laaa - Kasala adsye maananju bone cane nui.

Tuwa dewo!

1Sa adon am laa na Isayero isane lawar am
]. 3 cidi Galileye bu fida cadi duwon, Gomna Bilatus
cakke tayia ceyesonayedoa tiro kekkudo. 2Isaye tayiro:
«Galilewu ani bone ngai casana nangaro, Galilewu gade
sammaa biwunin kojanaro tomanuwwa wa? 3A’a, nayiro
wulnjagakki, nayi tuwa diwwawoa, nayi samma ye nuwi.
4Ra, am mewun wuskun soro kuruwu lakka Silowambe
wurde kalanjaro cukkure sanunads, am gade Jerujalemnin
dasaanadsa biwunin kojanaro tomanuwwa wa? ° A’a, nayiro
wulnjagakki, nayi tuwa diwwawoa, nayi samma ye nuwi.»

Misal ya tarmuye tada bawoaye

6 Daji Isa tayiro misal adea codde: «Kam laa curo jorwunju
inabbeyen ya tarmuye kokcona duwon, tada madaro
kadinniya, cuwandsnni. 7 Daji jerwu njattomadsro: “Akko
ku kerwu yakku kaska aden tada madaro isokkiya, awima
fandokkiwawods. Calle tia! Awiro bowuro na comoyi?”
8 Amma jorwu njattomadoye tiro: “Bani ngimba, kasadde
komone ados tia kolle, fordunju tammokko muri figokko.
? Bariminna tada kekkoa, ngsla. Bawoa, callomi,”» yeno.

Isaye kamu karuwaa isangaduwu

10Yim tustuyea laa Isa dandalnin jamaa alamji duwon,
11 kamu laa nadoan mbeji, karuwa tia leje maskinno cadena
korwu mewun wuskunno nguwada rakce cokko dajiwawo.
12]sa tia kirunniya, bowoje tiro: «Yani, nanmaskinnom-a
fainjakkona!» yeno. 3Tiro mukkonju gonayeyenniyama,
kamuds cije cokko daje Alaa jajaktu badiyeno. 4 Amma
Isa yim tustuyea kamudoa isangajogona nangaro, kura
dandaldaye gorgaje jamaro: «Curo mawuyen kawu arakku
kidaye kambo amardegena. Yim tustuyea goni, yim
animaa arowo isanganjaa!» yeno. 1°>Komaye tiro kalakciye:



Luka 13.16-28 197

«Monafokka! Wundundo yaye yim tustuyea dalonju bi
koronju wuije cade catti, gona? 16To, kamu ads, kaduwu
Nawi Ibrahimbe duwon Yiwulis karwu mewun wuskunno
tia cikkeronade nda? Yim tustuyea tia wuidu wuro
wajimsagonni wa?» yeno. 17 Adea wulyenniya, waduwunju
sammaa nangu kida, amma jama gade samma awo ajabba
ajabba cadidoye koji fanjai.

Misal kasuni mutarre-a yis-aye
(Mat 13.31-35; Mar 4.30-34)

18 Daji Isaye: «Nodo bargaa Alayeds, awi camunonju wo?
Awiro tia rattalgokki? 19 Alamanjuds kasuni mutarre kam laa
ngoje jorwunjulan fije rije kaska kuraro walje, har ngudoso
dslambanjun fannja cadandanads gai,» yeno.

20Koro Isa walde tayiro: «Awiro nodo bargaa Alayedoa
rattalgokki? 2! Alamanjuds yis kamu laa ngoje rungo
algamaye jaa yakku-a kslje dije, har fum fujonades gai,» yeno.

Cinna jokkayen ngawowo!
(Mat 7.13-14, 21-23)

221sa jawal Jerujalembe jogailan bola kuran gonansolan
jamadoa alamji ngai duwon, 23kam laaye tiro: «Komani,
am ganama wa njakkawo cawandi?» cone tia kiworo. Isaye
jamaro: 2*«Cinna jokkadsyen joktsnowo ngawowo, nayiro
wulnjagakki, am kada ngaworo majai, amma rakcaiwawo.
25Fanowo, sa kema fadoye cije cinnadsa kerap jakciya, nayi
deyan daadads cinna banguwe: “Koma, kasagane!” nuwi,
amma tiye: “Nayia nonjakkeni ndaran kadiwmaro,” coni.
26Daji nayi ye: “A! Ni-a kallo buiyena ye, yaiyena ye,
koro farsam boalandeyeson jamaa alammamma, diye!” nuwi,
27 amma tiye: “Nayia nonjakkoni ndaran kadiwmaro.” Wun
kuruwunno lenowo, nayi diwi diomaso!» cone kalannjagai.

28 «Nadon so ye todi, sheri ye naldi, sa adon Nawi
Ibrahim-a Nawi Isaku-a Nawi Yakuba-a nawiya gade

samma-a nodo bargaa Alayen ruwi, amma nayi kslandodsa
deyaro gomnjagai. 2°Am laa adinnam-a fode-a yala-a
anam-alank isane tayi ye nodo bargaa Alayen masona dioro
napcai. 30 Adogaima am laa daryeyeds burwoyero waljai,
koro laa burwoyeds ye daryeyero waljai,» yeno.

Karwukutta Isaye Jerujalembo
(Mat 23.37-39)

31Sa adon Farisawa laa na Isayero isane tiro: «Lene, na
adoa kolle! Mai Hirudus nia njejoro manji,» yera. 32Isaye
tayiro: «Lenowo, dola jambamadoro: “Akko ku-a bari-a
sedanna dukki, am yea isangagokki, kawu yakkua kidanidaa
tumogokki,” wulgonowo. 33Fagatto ku-a bari-a waare-a
jawalni gakki. Jerujalemlan gonia, na gaden nawi fimaa
ceyesiwawo,» yeno.

34Koro Isa walde: «Jerujalem, Jerujalem, nayi duwon
nawiyadea roro yejuwe am juwanjaanadsro dongur kauye
gogopkowe sanuida! Alama kuwui tadawanju fefedowanjun
jakcido gai, ngowuro nayia nanin captundo raakkena,
amma wayew. 35Akko fanndo de sul kolnjaana.! Nayiro
wulnjagakki, wua suruwwawo, har nayiye: “Bargaa ti cu
Komandeyen isimads!” wulluwiro.»

Isaye kam dondia isangaduwu

1 4 lYim tustuyea laa Isa masana dioro fado Farisawaye

kuranja laayero leyenniya, amdo jauro Isaa ninijai
duwon, 2kam laa tiyinju nga fuwadaa fuwunjun Kiro.
3Isaye malomba Attauraye-a Farisawa-aro: «Yim tustuyea
kamba isangaduwuma halal ra haram?» cone tayia kiworo.
4Gom kedonniya, Isa kamdoa codane isangajiye salamje
leyeno. °Daji tayiro: «Wundundo tadanju bi dalonju yim

k13.29 am adinnam-a fade-a yala-a anom-alan - Kardiya.
113.35 fanndo de sul kolnjaana - Ala nguwunjan culuwuna.

tustuyea barambo cukkuriya, sademan cuttuluwiwawoda?»
yeno. ® Koro mana tiro kalaktuwuye tayiro katkero.

Bare rokura diwwi!

7Isa am masana dioro dojanads na darajaa korejane napcai
kirunniya, tayiro misal codde: 8 «<Kam laa masona larusayero
nia donjiya, bare na darajaadon nammommi, dalilnjuds
waneye sosamanam kam nia darajan konjona laaa dojona.
9 Adagaia, sosamandods nanambo ise niro: “Cine nadea
tiro kolgone!” coni. Daji nangunambaro cinome lenome na
daraja bawodslan nammomi. 19 Amma kam laa nia donjiya,
lene na daraja bawolan namme. Daji sosamanamdo isiya,
niro: “Sawani, are na darajaan namme!” cone fuwu jama
dojona sammayen daraja fandomi. 11 Nonowo, wundu duwon
kalanjua jajakconamads, tia bassai. Koro kam koalanjua
awimaro ngojonnimado, tia jajakcai.»

12Daji Isaye sosamanjudsro: «Ngomori masona kausuye
bi lesaye dabbarnamiya, bare sawawanam, bi yanamgona,
bi keramiyanam, bi komaskiyanom gariwuwa donommi.
Adogai kidomba, tayi ye nia donjane njakkarombi. 13 Amma
ngomoari masana dioye dabbarnamiya, ngudiya so, maskinna
so, ngurdiyiya so, kambuwa soa done. 14 Adagainin bargaaro
wallomi, tayi rakcane niro njakkarombiwawo nangaro. Yim
cinowo jirewuyea Ala niro njokkarombi.»

Misal masona ngomoriye
(Mat 22.1-14)

15Curo masonawuyen falnja adoa fangenniya, Isaro:
«Barganju kam nodo bargaa Alayen masena juwuida!» yeno.
16 [saye tiro: «<Kam laa masana ngomariye cadi cone am kada
doyeno. 17Sa masonayeds kidonniya, wolodinjua cunode
am dojonadaro: “Arowo, awiso korma dabbargada!” yeno.
18 Amma tayi samma wajane fal fallen gawara koro ngoskera.
Burwoyeds tiro: “Lowonjokkona gawurso, kulo yiwukkona

dolero lekke rukki,” yeno. 19 Fal ye: “Lowonjokkena gawurso,
dalo bareye mewu yiwukkana lekke tayia rijammakki,” yeno.
20Falds ye: “Borinmaro larusa kidokko. Ademaro rangokke
lekkiwawods,” yeno. 21Daji wolodide na kemanjuyero
walde awo ani sammaa wulyeyeno. Adea fangenniya, koma
fadoyedos gorgaje wolodinjudaro: “Duwan luwe balaye farsam
farsam so, lai lai so gai, talaawa-a maskinna-a kambuwa-a
ngurdiyiya-a sammaa mane kude!” 22 Daji wolodids walde
tiro: “Komani, awo wullommado toedona, amma koro yaye na
gapcana mbeji,” yeno. 23 Koro kemadaye wolodinjuro: “Balan
luwe jawal kuran gananso gai amba yakke isa, fanni cappo
comboro! 24Nayiro wulnjagakki, am burwon dokkenadosye
falnjama masonani juwuiwawo, diye!”»

Fuwura Isayero waldu

25Am kada kadami Isaa casadduwuna kallo ledu cadi
duwon, Isa suworde tayiro: 26 «<Kam laa naniro ise bawanju-a
yanju-a, kamunju-a yallanju-a, yeiyawanju-a kannawanju-a,
har ronjudemaa wajonnia, rakce fuwuraniro waljiwawo.
27Koro wundu duwon koskanju karmoye™ ngoje wua
sogannimads, rakce fuwuraniro waljiwawo. 28 Wundundo
gole soro sameye tando coraana duwon, dunonju koji
ra kojiwaworo nojoro napce wuri ceji sammaa burwon
komjonni tando badijide? 2?Ngai gonia, fordudoa gonaje
rakce sorodoa tomojagonniro walyenoa, am caruna samma
rudu tiro gonajagane: 30 “Ruiwo, kam ads soro tando badijona
duwon, tumoduwu tiro katkero!” cani. 3!Koro mai laa
amnju dowu mewua duwon mai kamanju am dewu findiaro
kariwu njakkado majia, burwon napce rakce tayia kariwun
juwui ra juwuiwawodsa curui, mare? 32Tia jawuiro kiroa,
lawalamanju kuruwunin duwon, naptu nanlewaye kororo
am cukkunodi. 33Adagaima kam duwon kondanju ngaa
wajonnido rakce fuwuraniro waljiwawo.

M14,27 koska karmoye - Koska duwon tiro kam jajagane nuids.

34 «Mandads ngala, amma kslambo walyenoa, jiri fin gole
cayenju gairo walji? 3>Manda kolamds kattiro bi muriro
fiduwuro faidaa goni, tia deyan yirjai. Kam samonjuamada
fanjo!» yeno.

Misal dimi faccogonaye
(Mat 18.10-14)

1 5 lyim laa akki mowomaso-a biwuma gadeso-a Isaa
karanduro nanjuro isai duwon, 2 Farisawa-a malomba
Attauraye-a adea kutturo carune kattenjan: «Kam ads
biwumasoa kasacce, har tayi-a rokko masona cadi,» yera.
3Daji Isa tayiro misal adoa codde: “«Kamndo laa
diminju miaa duwon, fal fatkeyenoa, filogar logaridea
karaalan kolje leje fal faccogonadeoa maje, har cuwandi,
mare? °Cuwandiya, karwu ksjiaro ngawanan ngoje
6fannjuro waldi. Daji sawawanju-a komaskiyanju-aa
bowoje tayiro: “Wu-a nayi-a karwuksjinde kallo faleniyo,
dimini faccagonadsa fandokkesna nangaro,” cani. 7 Nayiro
wulnjagakki, adogaima samelan karwukaji duwon kala
biwuma fal tuwa codonayen tadids, kala jirewu filogar logari
jawallan caluwunnidemayen kojonaro tadi.

Misal cungo faccogonaye

8 «Koro kamu laa cungonju mewua duwon, fal fatkeyenoa,
fatola wasse fadodoa foraje hangallayen kulasse, har
cuwandi, mare? 2 Cuwandiya, koiyanju-a kemaskiyanju-aa
bowoje tayiro: “Wu-a nayi-a karwukojinde kallo faleniyo,
cungoni faccoganadea fandokkena nangaro,” cani. 19 Nayiro
wulnjagakki, adegaima biwuma fal tuwa cadiya, malaiyawa
Alaye ye koji fanjai.»

Misal tada faccogonaye

I Koro Isa walde: «Kam laa tada yindia duwon,
12tongorimadoye tiro: “Bawa, nuwani warasaye se!”



202 Luka 15.13-29

yenniya, bawads tayiro kondanju dagaryeyeno. 13 Ngawo
kawu ganayen tongerimado awonju sammaa capce lardu
kuruwu laaro leje nadan nanjairo cade kondanju basaryeno.
14Wurinju sammaa ceje cot keronniya, kona jau lardudaro
ngaye lambimaro walyeno. 1°Daji cije kam larduye laaro
napciye aladeya neworo kulowanjuro tia kinodo. 16 Tada
koskaye aladeya jawuidea juwune curonju njombaroro
jauro mangarjona, amma wunduma tiro cinni. 17 Daji kola
naptunju adoyen tuwore karwunjun: “Kai! Kidama bawaniye
fi yaye kambo juwe, har kulji, amma akko wua na adesn
kanaye sesi. 18 Kolle cikke bawaniyero lekke tiro: ‘Bawa, Mai
Samema yero biwu yiddokkena, ni yero biwu njaddakkana.
19Kua wua tadanomlan bowoduro vyittokkeoni. Marne,
kasadde kidawunambe falnja gairo wallokko!” nakki.” 20 Daji
cije na bawanjuyero leyeno. Amma bawanjude kuruwun
tia kirunniya, jauro njunoje cogase daunjuro kamdiye lewa
korawoye tiro kiddo. 2!Daji tadadoye tiro: “Bawa, Mai
Samema yero biwu yiddokkana, ni yero biwu njaddekkana.
Kua wua tadanamlan bowoduro yittekksni,” yeno. 22 Amma
bawadaye wolodiyanjuro: “Duwan lenowo, kalwu gari
ngalwodaa kudowo tiro luwunowo. Ngulondonjuro kulum
yakkowo, sinju yero suno yakkowo. 23 Koro konna kaisuadoa
kudowo duwanowo. Bori ngomoariye buiyo, bikke diyo,
24dalilnjuds tadani ado nuna duwon roaro walyeno,
faccogona duwon tia kiwandokko nangaro,” yeno. Daji
karwunja jauro kojije ngomori badiyera.

25«Sa aden tada kuramads kulon. Fado karsngenniya,
ganga-a algaita-a nukcai fangeno. 2 Wolodi laaa bowoje
awo wakkajonadea kiworo. 27 Tiye: “Kannanam diye walde
iso. Bawanom tia kolewa salai cuwandeona nangaro, konna
kaisuadoa duwajona,” yeno. 28 Daji tada kuramado gorgaje
fadodero ngawo wayeno. Bawanju cije culuwe tia lowodu
ngoskeno. 22 Amma tiye bawanjuro: “Akko kerwu kadaro
karea gairo ngonoptokke niro kida njoddokki, koro sawiso

mananam ngokki yaye, ngaltema wuro kani tongerima
sime sawawani-a ngomori diyende. 39 Amma tadanam ads,
arsiyineam sammaa jawarraro romas cikkeje basarje walde
kadinniyama, tiro kenna kaisuadoa duwayeyem!” 31 Daji
bawadaye tiro: “Tadani, ni sawiso nanin korgam, koro awo
kakke samma kaanom. 32Ngomori dio-a koji fanda-a ani
andiro wajimsaana diye, dalilnjude kannanoam ads nuna
duwon roaro walyeno, faccogona duwon tia kiwandiye
nangaro,” yeno.»

Misal wakkil nangaaye

1 6 lKoro Isa walde fuwurawadsro: «Gariwu laa

wakkilnjua duwon, am nanjuro isane wakkilnjudaa
ngadarjane arsiyinju basarji yera. 2Gariwuds tia bowoje:
“Awi kolanomlan wuljai fakkenads? Balas sadde, kua
adon fuwun ni wakkilni goni,” yeno. 3Daji wakkildsye
karwunjun: “Bani ngimba nanwakkilnin wua suttuluwunads,
awi gole dikki? Dunoni bareye bawo, koro lowo dio ye
wuro nangua. #To, awo wua kidanin suttuluwiya dikke
am fannjan samoyidea nokksna,” yeno. ®Daji am duwon
banju ngimba kasuro jogai sammaa tilo tiloyen bowoje
burwoyedaro: “Ndawuro bani ngimba nia njogai?” cone tia
kiworo. ®Tiye: “Kondawu jaitunne tono miaro,” yenniya,
wakkildaye tiro: “Kakkadunom kasuye ngone duwan namme
fiwu ruwune.” 7Koro kam gadero: “Ni nda, ndawuro nia
njogai?” yeno. “Algama buwu miaro,” yenniya, wakkildaye:
“Kakkadunam ngone fisku ruwune,” yeno. 8 Banju ngimbads
wakkil jire bawoa kala nanganju adayen kingoro, dalilnjuds
duniawu arsiyinjalan nanga kam fandoyen jama Alayea
kojana nangaro. ° Nayiro wulnjagakki, arsiyi dunia adsyelan
sawawa fandowo. Sa dajonalan, nayia kondogairam
sawisoyen ngalaro njamoyi.

10Kam awo ganan jireads, ngowu yen jirea. Koro
kam awo ganan jire bawoads, ngowu yen jire bawoa.

11 Arsiyi dunia adayen jirenambu diwwaa, wundu gale arsiyi
jireye sameyedoa mukkondoro cakki? 12 Koro loman kaando
gonidalan jirenambu diwwaa, wundu gole nayiro nuwa
kaando njadi? 13 Wolodi fima rakce wolodi kema yindiyero
waljiwawo. Bi fal waje fal corayi, bi fal borsomje fal bassi.
Nayi ye ranguwe wolodi Ala-a wuri-ayero walluwwawo.»

Attaura Nawi Musaye-a nodo bargaa Alaye-a

14 Farisawa tayi wuri rawowu nangaro awo ani sammaa
fangeranniya, Isaro rudu genayeyera. !°Isaye tayiro: «Nayi
fuwu amben kslandoa jirewuro ngonuwwa, amma Ala awo
karwundoye nojona. Awo fuwu amben ngalaro jajakcaids na
Alayen waada.

16 «Attaura-a kitawuwa nawiyaye-ados dasaana duwon har
jaman Yahaya Kasalamaye kadio. Ton sa aden kawuri
koji nodo bargaa Alaye ambo wuldiyi, koro wundu yaye
tiro ngaworo moldi. 17 Ado yaye sokkal fal Attauraye
baworo waldudaro same-a cidi-a baworo walduma budu wo.
18 Wundu duwon kamunjua dspce gade niyajonads kenjona
cadona. Koro kam duwon kamu dopkadaa niyajenads, ti ye
konjana cadana.

Misal gariwu laa-a Lajarus-aye

19 «Gariwu laa mbeji, yim nguson kajomu kime so, kaila
linne ngalwo so luji ye, kullum tamtam-a daraja-alan
napci ye. 29Cinna fannjuyen ngudi laa ye bowada tiyinju
samma tunoa mbeji, cunju Lajarus. 2! Kenanjuadsro, kembo
tewur gariwudoyen cidiro fidonadea boro mangarji korga,
koro keriyama isane tunowanjudsa momslaccai. 22Ngudids
bawoyenniya, malaiyawa tia ngojane gore Nawi Ibrahimbero
kesado. Gariwuds ye bawoje tia sittorayera. 23 Curo kannuyen
ajawu jauro cai duwon, kola sapkenniya, kuruwun Nawi
Ibrahim-a gorenjun Lajarus-aa kiro. 24 Daji yilje: “Bawande
Ibrahim, wua njunosane Lajarussa node ci ngulondonjuye

ingiro lopcuwo tolammi samjo, curo kannu adayen jauro bone
yakki, diye!” yeno. 2> Amma Nawi Ibrahimbe tiro: “Tadani,
tange sa dunialan jauro koji yamids, Lajarus ye jauro kuttu
caide. Amma korma ti na aden ronju bowada, ni ye curo
boneyen kargam. 26 Koro ngawo adsyeman kattenden boalaa
kura kuruwu fetta, bare nanden wunduma cije nandoro
lejonni, bi nando yen wunduma nandero isonni nangaro!”
yeno. 27 Tiye: “Marne, Bawa, lowonjokkana, Lajarussa fado
bawaniyero node, 28 yaanani uwu mbeji. Kolle lejo tayia
galajo, bare tayi ye na ajawuye adoro isanniro!” 22 Amma
Nawi Ibrahimbe tiro: “Attaura-a kitawuwa nawiyaye-a
nanjan mbeji. Kolle tayia fanja!” yeno. 30Koro tiye: “A’a,
Bawa Ibrahim! Amma kam laa karmolan cije nanjaro
leyenoa, tuwa cadi,” yenniya, 31 Nawi Ibrahimbe: “Attaura-a
kitawuwa nawiyaye-a fanduro wayeraa, kam nuna roaro
walje cijonama kasaccaiwawo.”»

Bare kamba karwulan tawwi!

1 Daji Isaye fuwurawanjuro: «Awowa casakke am
1 7 taljane biwu cadids kadu baworo isai, amma kuttunju
kam tiyen isaida! 2Kamdoye daunjuro kau neduram mafondi
lujagane boarombo gopcaanama tiro ngalwo, tadawa sanana
aniye falnjaa cakke talje biwu cadidsro. 3 Hangal gonanowo!
Koraminom biwu niro njoddia, tiro wulgone. Tomjia, tia
gawurne. 4Curo kawu fallen tulurro biwu ngiddo yaye,
tulurro walde ise niro: “Tommokkona,” conia, tia gawurne.»
5Daji kengayambadaye Komadesro: «Kambarsendedosa
yirgail» yeranniya, ®Komaye tayiro: «Ca kambarsendo
mbejia, kasuni mutarre gai tongorima yaye, ranguwe kaska
kura adaro: “Maktane, curo baromben koktone!” wulgawiya,
manando jogai.
7 «Kamndo laa kareanju kulo baredu bi loman neworo leje
karaan walde isiya, tiro: “Duwan are namme bori bui!”
coni wa? A’a! 8Tiro: “Bori desogone, kajomunom kadawu

bawoa yakkomiya, are kamboni kude fisaogone. Bukke yakkiya
duwon, ni ye bui yai,” coni. ?Koro kareanju awo tiro
wuljagonadoa codona nangaro, tia wuseji wa? A’a! 10 To, nayi
ye awo Ala wulnjaana sammaa diwe ceriya, adagai wullowo:
“Andi kareawa faida bawoa, awo wajimsaana bas kidiye!”»

Isaye am barasua mewu isangaduwu

Hisa borni Jerujalembero ledu codi duwon, karangi
katte cidi Samariyaye-a Galileye-aa giya. !2Boladeya
laa karongenniya, kongwa barasua mewu tia kapkeyera.
Kuruwun dajane 13kowo sapcane tiro: «Sayinna Isa,
marne andia njunosane!» yera. 14Isa tayia kirunniya,
tayiro: «Lenowo, rimannadaro faledogonowo!» yeno. Lejai
ngai duwon, ngajane tayirro walyera. 1°Falnja ngajonaro
asuyenniya, kowo sapce Alaa cungoriaro walde 16fuwu
Isayen tungurumje ngumnju cidin gonaje tia wuseyeno.
Tide kam Samariyaye. 17 Daji Isaye: «Tayi mewu samma
ngajana, mare? To, nda tayi lagards? 18 Kusotto adsro kajia,
wundunjama walde Alaa wuseji bawo wa?» 19 Daji kamdaro:
«Cine lene! Kamborsenam nangaro njokkawo fandemma,»
yeno.

Koande nodo bargaa Alaye
(Mat 24.15-28, 36-44)

20Yim laa Farisawaso Isaro kola yimbi nodo bargaa Alaye
duniaro isiyen keworonniya, tayiro: «Nodo bargaa Alaye
asuduramsolan goni isi, 2!koro wundumaye: “Akko ti!”
bi “Towo ti!” wuljiwawo. Nonowo, nodo bargaa Alayeds
dawundoman karga,» yeno.

22Daji Isaye fuwurawadoro: «Sa ise kawu fal yayero
Tada Kambedosa kuroro jauro raawwa, amma tia ruwwawo.
23 Amsoye nayiro: “Akkonju!” bi “Towonju!” caniya, bare
lenuwe tayia gawwi. 24 Jiri same ci fallan har todsro cuwalde
wasside gai, yim kondenjuyedon Tada Kambeds ye ngai.

25Amma Ala kadarjena, sai jauro bone cane am jaman
adoyedo tia wajaiya duwon.

26 «Jaman Tada Kambedsye alamanju jaman Nawi Nuhuye
gai. 27 Sadon amso jawui ye, casai ye, larusa so, niya so
cadi ye ngai duwon, har yim Nawi Nuhu maaradero ngaye
ingi tufanaye ise tayi sammaa siyeyeno. 28 Koro alamanjuda
jaman Nawi Lutuye gai. Amso jawui ye, casai ye, kasuwun
luwa so, lado so cadi ye, kulo barejai, fado casandi ye kasarga.
29 Daji yim Nawi Lutu bala Sodomben culuwunadan, dslawu
kannuye-a kauwa kannuaye-a samen cudure tayi sammaa
siyeyeno. 30 Yim duwon Tada Kambeds falediyiden adegaima
wakkaji.

3l«Yim adon kam duwon kola soronjuyen Kkarenju ye
curo soroyen doganado bare jopce kare ngoje leji cone
curo sorodayero ngaanni! Koro kam kulolan deganads ye
bare fadoro waldonni! 32 Tangowo kamu Lutuyea! 33 Wundu
duwon ronju riwo coraanamads ronjudea cuwatki, amma
wundu duwon ronju® cuwatkenamads ronjudsa coriwi.
34Nayiro wulnjagakki, yim adan bune am yindi dagal tilon
bowada duwon, fal ngojane fal koljai. 35>Koro kamu yindi
ye kallo nedu cadi duwon, fal ngojane fal koljai. 3¢ [Kongwa
yindi ye kulon duwon, fal ngojane fal koljai.]»

37Daji fuwurawanjuye tiro: «Koma, ndaran awo ads
wakkaji?» cane tia keworanniya, tayiro: «Na riwa doganalan
kowuwaso ye captai,» yeno.

Misal kamu kwa faccogonaa-a alkali-aye

1 8 1 Daji Isa fuwurawanjuro kala sawiso toma koljannilan

moduwa cadoyen misal adea kiddo. 2Tayiro: «Bsla
laan alkali laa Ala yea rijonni, kam yea nangujonni mbeji.
3Koro curo bola adoayen kamu kwa faccogonaa laa ye mbeji.

117.33 ronju - Kam duwon ronju na Alayen riwo coraanamads
ronju dunian cuwatki, amma kam duwon Isa nangaro ronju dunian
cuwatkenamados ronju na Alayen cariwi.

Kullum na alkalideyero ise tia lowoje: “Wuro shara kala
koladoniyen sadde!” coni. 4 Tussona sonju comowonni, amma
ngawo adoayen alkalide karwunjun: “Ala yea rikkoni, kam
yea nangunokkoni yaye, ®kamu ads kullum wua suwolsona
nangaro, tiro shara yiddokki, bare konde ngowunjudon
karwuni togombo jajonniro!” yeno.» ® Daji Kemadoaye: «Awo
alkali jirenambuma ads wuljonadsa fanowo! 7 To, Ala nda,
am korejona bune-a kausu-aro tiro sonja caddidsro shara kala
koladowanjayen coddiwawo wa? Ra, kawu kadaro tussona
duwon, tayia banajiyi? 8Nayiro wulnjagakki, duwaman
sharanja kamji. Ads yaye sa Tada Kambeds duniaro walde
isiya, koro yaye kambarse dunialan cuwandi wa?»

Misal Farisa-a akki mowoma-aye

9Daji Isa am tayi keolanjaa jirewuro ngojane am gadea
rujanaro misal adea kiddo: 1°«Am yindi moduwa dioro
Fado Alayero lejane kasargawo. Kam faldo Farisa, falde
ye akki mowoma. 11 Farisads cije daje karwunjun moduwa
code: “Ala, wu am gade-a gade nangaro wusenjakkona.
Wu barwu goni, diwi dioma goni, konjonama goni, bi akki
mowoma ads gai goni. 12Wuds curo mawuyen yindiro asem
dikki, koro awo fandakkona ngan fal curo mewuyen sadaaro
yikki,” yeno. 13 Amma ti akki mowomads, ngawolan daada
kolama sapconnin nganjinju bakciaro:® “Ala, wu biwuma,
wua njunossne!” yeno. 14Nayiro wulnjagakki, Farisadoa
goni, akki mowomadoea Ala jiremaro ngojo. Nonowo, wundu
duwon kolanjua jajakconamado, tia bassai. Koro kam
kalanjua awimaro ngojonnimado, tia jajakcai,» yeno.

Isaye yalla sananaro barga doptuwu
(Mat 19.13-15; Mar 10.13-16)

I5Am laa Isa yallanja sananaa mukkon lejoro nanjuro
cawudi duwon, fuwurawado adoa kerunniya, amdoa

018.13 nganjinju bakciaro - Karwukutta faledu.

wusayera. 1®Amma Isa yalla sananadsa bowoje
fuwurawanjuro: «Yalladsa kollowo naniro isa, bare tayiro
dapkowwi! Nodo bargaa Alayeds am tayi gaiye nuwanja,
diye! 17 Jiremaro nayiro wulnjagakki, wundu duwon
tadaana gai nodo bargaa Alayedoa kasacconnids tommaro
ngayiwawo!» yeno.

Kam kura laaye ro sawisoye mada
(Mat 19.16-30; Mar 10.17-31)

18 Kam kura laaye Isaro: «Malom ngolama, awi dikke ro
sawisoye fandokki?» cane tia kiworo. 19Isaye tiro: «Awiro
wua ngoalaman bowosomi? Ala gonia, wunduma ngoala bawo.
20 WadawadoaP nonomma: Bare konjona dimmi, bare ro
kambe tuluwummi, bare nambarwu dimmi, bare sheda
kambu dimmi, bawanom-a yanam-aro daraja ye!»" yeno.
2l Kamdoye: «Ton gananilan wada ani sammaa gakkana,»
yeno. 22Isa adoa fangenniya, tiro: «Koro yaye awo fal nia
maunjona. Kondanom sammaa lade talaawaro dagargeone,
arsiyi samelan fandomi. Daji are wua sogai!» yeno. 23 Kamds
adea fangenniya, ti jauro gariwu nangaro karwukutta tia
tai daje kida. 24Isa karwukuttanjudea kirunniya, tiye:
«Gariwuye nodo bargaa Alayero ngawonju jauro jau,
diye! 2°Gariwuye nodo bargaa Alayero ngawonjudsro
karimoye cuwuri riwurayen kodunjuma budu wo!» yeno.
26 Am adoa fanjanadoye tiro: «Assha! Adogaia, wundu
gole njokkawo cuwandi?» yera. 27Isaye: «Awo kambo
yojiwawods Alaro yoji!» yeno. 28Daji Biturusse tiro:
«Akkonde awindeso kolliye nia njogaiyena,» yenniya,
29Tsaye: «Jiremaro nayiro wulnjagakki, wunduma nodo
bargaa Alaye nangaro fado, bi kamu, bi yaana, bi bawa, bi
ya, bi yalla koljonads, 30 dunia adoman awo koljonademaa

P18.20 wadawa - Wadawa curo Attaura Nawi Musayen ruwuwada.

718.20 NL 20.12-16; SK 5.16-20

ngowuro kojona cuwandiwawodoma bawo. Koro leira
wakkajiya, ro sawisoye ye cuwandi,» yeno.

Isaye konyakkuyero koala karmonju-a cidunju-ayen
wuldu
(Mat 20.17-19; Mar 10.32-34)

3lIsa mewun yindindea sogoriro cuttuluwe tayiro:
«Fanowo, Jerujalembo leniye, koro awo nawiyaso kola Tada
Kambedoyen ruwujana samma wakkaji. 32 Am tia cadane
mukko kordiyayero casakke, tayi ye tia rujane rarajane tiro
lallari tuwajagane 33kirwolan jajarjane roro ceyesi. Koro
kawu yakkua roaro walje ciji,» yeno. 3 Amma fuwurawads
awima asujanni. Maananju tayiro goraaada nangaro, awo
wuljonadea nojanni.

Isaye kambua isangaduwu
(Mat 20.29-34; Mar 10.46-52)

351sa bala Jerikoye karangenniya, kambu laa ci jawallen
napkada lowo coadi mbeji. 3¢ Jama kojairo fangenniya, awi
wakkajoro kiworo. 37 Tiro: «Isa kam Najaratte kodu cadi,»
yera. 38Daji kowo sapce: «Isa Tada Mai Daudaye,d wua
njunosane!» yeno. 32 Am fuwu gorjana lejaids tiro jakkade
madak napco yera, amma cayea kojonaro kowo sapce:
«Tada Mai Daudaye, wua njunosone!» yeno. 49Daji Isa
daje tia nanjuro cawudo yeno. Kewudoanniya, tiro: *1 «Awi
niro njoddakkiya, raam?» cone tia kiworo. Tiye: «Koma,
sim fandokkiya, raakko!» yeno. #2Daji Isaye tiro: «Sim
fande! Kambarsenam nangaro nanlewa fandosmma,» yeno.
43Sadoman sim cuwande Alaa cungoriaro Isaa giya. Jama
samma adoa kerunniya, tayi ye Alaa jajaktu badiyera.

418.38 Tada Mai Daudaye - Kaduwu Mai Daudaye, kaala Almasiwu
Alaye.

Isa-a Jakaya-a

1 9 lIsa bola Jerikoyero ngaye reje kodu badiyeno.
2Bsladan kam laa mbeji, cunju Jakaya. Ti kura akki
mowomasoye ye, jauro gariwu ye. 3Wundu ti Isa wo cone
tia kuroro maji, amma kola jama kadayen rangome kuroro
tiro katkero, ti kori nangaro. 4 Daji Isaa kuroro cogase fuwuro
leje na Isa kojidoyen kala tarmu laayero tatkeno. ° Isa nadsro
kadinniya, kola sapce tiro: «Jakaya, duwan jomme, ku sai
fannomlan jommokkiya!» yeno. © Jakaya ganje jopce karwu
kojiaro tia kapciye sosayeno. 7Jamads adea kerunniya,
karwunja waje: «Fado biwumayen jopcona!» cani. 8 Amma
Jakaya cije daje Komadoro: «Koma, reda kondaniyedoa
talaawaro yikki. Koro kam laayen wuri cukkowonaro
mowokkonaa, kawak dewu tiro kalakkagokki,» yeno. °Daji
Isaye: «Ku fado aden njokkawo jopcona, dalilnjuds kam
ados ye kaduwu Nawi Ibrahimbe’ nangaro. 19 Nonowo, Tada
Kambedo am faccaanaa maje njokkaworo kadio,» yeno.

Misal Mai-a wolodiyanju-aye
(Mat 25.14-30)

11 Jamads awo ania koronjai ngai duwon, Isa tayiro misal
wulduwu badiyeno, dalilnjuds Jerujalemba karonjona ye,
koro tayide nodo bargaa Alaye sademan duniaro jopciyiro
tomajana ye nangaro. 12Tayiro: «Maina laa lardu kuruwu
laaro leje kormai lardunjuye cuwande walde isi cone sapturo
ciyeno. 13 Daji wolodiyanju mewu bowoje wundunja yayero
mina® fal fal ce tayiro: “Kawu waldakke isakkiro tilan
sawur dewo,” yeno. *Amma am lardudoye tia wajane,

'19.9 kaduwu Nawi Ibrahimbe - Jakaya ye Nawi Ibrahim gai Alaa
kasacce na Alayen njokkawo cuwandana. Adema nangaro Jakaya kaduwu
jireye Nawi Ibrahimbe.

$19.13 mina - Mina falds alwasi kida kawu miaye.

har ngawonjun am canode: “Kam ads maindero waljidoa
rayiyende!” yera.

15 «Maije kadinniya, wada ce wolodiyanju tayiro wusi
cinadea bowoja isa awiso sawurlan cawandoro nojo yeno.
16 Burwoyeds ise tiro: “Barganommin, akko mina simmadon
mina gade mewu fandakko,” yeno. 17 Maiye tiro: “Wuse,
wolodi ngolama! Awo ganan aman dimma nangaro, nia
lawan bsla mewuyero galanjokki,” yeno. 18 Yindiyeds ye ise
tiro: “Barganammin, mina simmadon gade uwu fandakko,”
yenniya, 12Maiye: “Nia lawan bsla uwuyero galanjakki,”
yeno. 20Daji wolodi gade ye ise tiro: “Barganemmin, akko
minanam. Tia kesolan kornokke dam gonayekko. 2! Ni kam
jau nangaro, ringekko. Awo gonanommidaa ngonami, awo
nadommids yea kalanomi,” yeno. 22Maiye tiro: “Mana
cinomben shara njoddakki, wolodi kalado! Wu kam jau, awo
gonakkoni ngokki, koro awo nadokkani kalakkiro nonomma,
gona? 23To, awiro gole wurinidea bankilan ganansmmida?
Ca ngai dimmaa, walduniden wurini riwanjua mowokkana,”
yeno. 24 Daji Maiye am nadon daadadsro: “Minadsa nanjun
mowowo, kam nanjun mewuadsro yowo!” yeno. 2°Tayiye:
“A! Barganommin, nanjun mewu mbeji, diye!” yeranniya,
26 Maiye: “Nayiro wulnjagakki, wundu duwon nanjun
awoamado,! tiro casargai, amma kam nanjun bawomada,"
awo codanadomaa tilan camoyi. 27 Koladowani mainjaro
wallakkiro wajanadea kudowo fuwunin roro yejowo!” yeno.»

119.26 wundu duwon nanjun awoamads - Kam mana Isaye fanjids,
nodunju corgane caye kojonaro asuji.

U19.26 kam nanjun bawomads - Kam mana Isaye fanjiwawods,
nodunju ganadomaa tilan camoyi.

KIDA ISAYE JERUJALEMNIN

Isaye mai gai Jerujalembo ngawo
(Mat 21.1-11; Mar 11.1-11; Yah 12.12-19)

28 Ngawo Isa adea wuljonayen, koro walde kala fuwunna
Jerujalembo ledu badiyeno. 22Gore bolawa Baitfaje-a
Baitani-aye na Kau Jaitunne canidea karongeranniya, Isa
fuwurawanjuye yindi cunode 3° tayiro: «Bsla fuwundoyedsro
lenowo! Ngawuwiyama, koro kutta wunduma tiro ngalte
juwanni tuwada nagowi. Ferangowo kudowo! 31 Kam laaye:
“Awiro foranguwi?” cone nayia njaworia, tiro: “Kemada tilan
moradunjua,” wulganowo!» 32Daji am tayia cunodonads
lejane Isa tayiro wuljogonado gai nayeyera. 33 Kuttadoa
forakcai duwon, kemanjusoye tayiro: «Awiro foranguwi?»
yeranniya, 34tayiye: «Komado tilan moradunjua,» yera.
35Daji kuttadsa¥ na Isayero cawude kalwunja ksladaro
ferjagane tia ngoyeyera. 3¢ Leji adegai duwon, am kalwunja
kola jawallen feryera. 37 Na jawal Kau Jaitunnedsn jopcidea
karongenniya, fuwurawanju samma karwu kajiaro kowo
sapcane kola awo ajabba ajabba carunayen Alaa njungoro
badiyera. 38 Tayiye: «Bargaa mai cu Komandeyen isimads!
Korma duwon katte Ala-a amnju-ayen nanlewa korga, Mai
Samemaro daraja tio!»" cani. 39 Curo jamadoyen Farisawa
laaye Isaro: «Sayinna, fuwurawanambo wulgone gom cado!»
yeranniya, 40tiye: «Nayiro wulnjagakki, nomgeraa, dongur
kauyesoma burwu casakki,» yeno.

¥19.35 kuttadaa - Noduwuram Isa mai gai rokura bawoa Jerujalembo
kalewan ngayiye.

719.38 Jaw 118.26

Isaye Jerujalembo njikkiro

4l1sa Jerujalemba del karonje bornidsa kirunniya, tiro
kikkiro. 42 Barnidaro: «Kai! Ca ku awo nanlewa njukkudidoa
nonammaa, amma korma nodu ads niro geraaadaro waljona.
43 Ado nangaro yim laa ise kaladowanam dirinjane kalnjane
kanji fiyen yaye kikiminjagane garunambo cidi capcagane
tiyen kojane #4ni-a am curonamlan dasaana-a sammaa
togambo sinjagai, har kau falma kela kamanjuyen gonaada
baworo cadi, dalilnjude sa Komande amnjua cokkayiye
issnaro nonammi nangaro,» yeno.

Isa Fado Alayen
(Mat 21.12-17; Mar 11.15-26; Yah 2.13-25)

#Daji Isa balballa Fado Alayero korgaanniya, Kkare
ladomasoa dudu badiyeno. 4 Tayiro: «Kitawulan ruwuwada:
“Fannide fado moduwaye!”,” amma nayido tia jongo
gondewuyero kalakkew!»' yeno.

47 Yim nguson Isa Fado Alayen jamaa alamdu cadi duwon,
wurawa rimannaye-a malomba Attauraye-a amwurawa
jamaye-a tia njejoro majai, 48amma jawal cawandonni,
dalilnjude jama samma hangalnja nanjun tia fanjana
nangaro.

Konduwo Isaye ndaran isi?
(Mat 21.23-27; Mar 11.27-33)

1Yim laa Isa Fado Alayen jamaa alamje tayiro kawuri
20 kaji Alayedsa wuljiyi duwon, wurawa rimannaye-a
malomba Attauraye-a amwurawa-a nanjuro isane 2tiro:
«Andiro wulsagane, kanduwo filan awo ania dimi? Wundu
niro kanduwo adsa njo?» cane tia keworo. 3Isaye tayiro:
«Wu ye nayiro koro fal njaddokki, wulssgenowo! 4Kasala
Yahaya jamaro coddonads, sameyen kadio ra kamben?»

719.46 Ish 56.7  719.46 Iri 7.11

cone tayia kiworo. °Daji kattenjan sawardane: «“Sameyen”
wulliyea, andiro: “To, awiro gole tia kasadduwwida?” cone
sawori. ®Amma “Kamben” wulliyea, jama samma andiro
kau gogomsagane seyesi, dalilnjude Yahayaa nawiro ngojana
nangaro.» /Daji Isaro ndaran kadiomaro nojanni yera.
8Isaye tayiro: «Wu ye konduwo filan awo ania dikkidea
wulnjagakkiwawo,» yeno.

Misal jorwu agoriduwu koaladowaye
(Mat 21.33-46; Mar 12.1-12)

9Daji Isa misal adsa jamaro manaduwu badiyeno. Tayiro:
«Kam laa jorwu inabbe code jorwuwu laaro agorijiye
balawuro kawu kadayero sapkada. 19Sa fordoye kidsnniya,
nuwanju cuwandoro kareanju laaa na jorwuwudoyero
kinodo. Amma jorwuwude tia cadane bakcane mukko
dea duyera. 11Koro walde karea gade kinodo. Ti yea
cadane bakcane basarjane mukko dea duyera. 12Koro
walde karea yakkuye kinodonniya, caye gai ti yea larujane
duyera. 13Daji koma jorwudoye: “Awi gole dikki? Tadani
raakkonadomaa nodokki. Waneye tiro daraja cadi,” yeno.
14 Amma jorwuwuds tadanjudea kerunniya, kattenjan:
“Adoma warasamada wo! Tia yejiyo, warasade kaandero
waljo!” yera. 1°Daji tia cadane jorwudslan cattuluwe roro
keyeso.

«To, kema joarwuyeds awi cadi? 1©Ise jorwuwu ania
roro ceje am gadero jorwunjudsa ci,» yeno. Jamade adea
fangeranniya, tayiye: «Suwana! Bare ngairo waljonni!»
17 Amma Isa tayia ninije: «To, awi maana awo kitawulan
ruwuwada adoaye?

“Kau duwon fado tandomaso wajanamada,
tima kau tandoye sammaro faidaaro waljonads wo.”"

720.17 Jaw 118.22

18 Nonowo, kam kala kau adsyero cukkuronamada
nanamdi,
koro kauds kambo cukkuriya, keluwuro kalakei,»" yeno.

19Malomba Attauraye-a wurawa rimannaye-a jawal tia
taye majai duwon, jamadoa riyera, dalilnjude kolanjaman
misaldoa kidoro asujana nangaro.

Kambiwu koala akki njoyen
(Mat 22.15-22; Mar 12.13-17)

20 Daji wurawa adinwuye ani Isaa mslastu badijane curo
mananjuyen cada mukko gomnayero casakkoro am laa
jirewu gairo kolanja kalakcanaa nanjuro kenodo. 2! Tiro:
«Sayinna, mana wuldunam-a jamaa alamdunam-a samma
jirero noniyena, koro wundumaa gayirnambawo ye, jawal
Alaye kalkallo yikksrami ye. 22To, Kaisarro" akki njods,
andiro halal ra haram?» cane tia keworo. 22 Amma Isa
niadiwinjadoa asuje tayiro: 24 «Wuro dinariyus* folesogonowo
rukke! Cu-a kola-a wunduye tilan dasaa?» cone tayia
kiworenniya, tiro «Kaisarre,» yera. 2°Daji Isaye tayiro:
«Ngaimaa, awo Kaisarredoa Kaisarro yowo, koro awo
Alayedosa Alaro yowo!» yeno. 26 Adogaima rakcane fuwu
jamayen Isaa curo mananjuyen cadanni. Jaawunjudoaa jauro
ajapcane moadak napkera.

Kambiwu ksala cinowo duniayen
(Mat 22.23-33; Mar 12.18-27)

27 Sadusiya laa, tayi cinowo duniayea kasaccannids, na
Isayero isane 28tiro koro cadde: «Sayinna, Nawi Musaye:
“Kam laa yanjugona tada bawo bawoje kamu koljia,

W20.22 Kaisar - Gomna kura Rombe
¥20.24 dinariyus - Dinariyus falde alwasi kida kawu falle.

720.18 Ish 8.14; Dan 2.34-35

kamu yanjugona faccogonayedoa niyajo yanjugonaro kaduwu
majuwo!”’ ruwujona. 29 Akko yaana tulur mbeji. Burwoyeds
kamu ngoje tada cuwandsnnin bawoyeno. 30 Yindiyeds ye
kamudoa niyayenniya, ngai. 3! Yakkuyeds ye ngai. Adogaima
tayi tulurso tada cawandsnnin bawoyera. 32Ngawo adayen
kamuds ye bawoyeno. 33To, tayi tulurso tia camowonado,
cinowo duniayen kamu wundunjayero walji?» cane tia
keworo.

34Isaye tayiro: «Am jaman adoye larusa so, niya so cadi,
35amma am duwon leira-a karmon cidu-aa cawandsnads
larusa so, niya so cadiwawo. 3¢ Karmon ciduden nuwanjaa
nangaro, tayido tadawa Alaye, malaiyawa gai rakcane
gadero sanuiwawo.Y 37 Koro Nawi Musa kalanjuma kitawulan
na kannu dawu kaska cambiyedon am bawojana cijaidea
tabbaccagona. Tido Komandea Ala Ibrahimbe-a Ala Isakuye-a
Ala Yakubaye-alan bowoyeno." 38 Komandeds Ala am nunaye
goni, am roaye, nanjun tayi samma ronjaa nangaro,» yeno.
39 Daji malomba Attauraye laaye tiro: «Sayinna, jaawunsamds
kalkal!» yera, 40 Adegaima wunduma cinju mudu kaje tiro
koro gade coddonni.

Almasiwuds Tada Mai Daudaye
(Mat 22.41-46; Mar 12.35-37)

41 Daji Isaye tayiro: «Ndayilan Almasiwuds Tada Mai
Daudaye? canide? #2Mai Dauda kolanjuma kitawu
Jawurayelan manaje: “Komandeye Komaniro: ‘Namme
komborammilan  duwon,  “43ksladowansmba  cidiya
sinambero yakkokko!” conna.”’ 44 Mai Daudaye tia Kamalan

¥20.36 malaiyawa gai - Sawisoro na Alayen roa dasayi, gadero
sanuiwawo. Adema nangaro samelan kaduwu mada bawo.

220.41 Tada Mai Daudaye - Kaduwu Mai Daudaye, kaala Almasiwu
Alaye.

720.28 SK 25.5 20.37 NL. 3.6  120.42-43 Jaw 110.1

bowojonads, ndayilan gole Almasiwuds tadanjuro walji?»
yeno.

Hal malomba Attauraye
(Mat 23.1-36; Mar 12.38-40)

45 Jama samma tia keranjai duwon, Isaye fuwurawanjuro:
46 «Malomba Attaurayero hangal gonanowo! Kalwu kuruwua
dadadu caraana, koro kasuwulan lewa darajaa-a dandallan
bi masona kuralan na darajaa-a jaumaro caraana. 47 Kamu
kwa faccogonaasoye kondanja sammaa jawui ye, halnja
goraduro fuwu jamayen moduwa kuruwuro gorjai ye. Am
aniye ajawunja leiran jauro kura!» yeno.

Sadaa kamu kwa faccogonaaye
(Mar 12.41-44)

2 1 lIsa kola sapkenniya, arsiyiwu laa curo sanduwu

sadaa fidaarambedsro wuri fijagai kiro. 2Koro kamu
ngudi kwa faccogonaa laa ye gursu kime yindi? fijiyi kiro.
3 Daji Isaye: «Jiremaro nayiro wulnjagakki, kamu ngudi kwa
faccogonaa ados tayi sammaa kojonaro fijagona. 4 Tayi samma
arsiyinjalan ngojane fiyeyera, amma ti ngudi duwon awo
ronju riwoye ngaa fiyeyeno,» yeno.

Jawawi Isaye
koala wurdu Fado Alaye-a sidu duniaye-ayen

Wurdu Fado Alaye
(Mat 24.1-14; Mar 13.1-13)

SFuwurawanju laaye kola jiri Fado Alayedsa kauwanju
shawa shawa-a sadaa Alaro sadakcaana-alan janejanadoye
kolan manajai duwon, Isaye: ® <AAwo ruwi anids, sanja code
kau ani sammaa wurjane fijai, har tiloma kola kamanjuyen
gapciwaworo walji,» yeno. 7 Tayiye: «Sayinna, sawi awo ani

421.2 gursu kime - Kunguna yaudiyaye tamannju ganama.

wakkajai? Koro awo ani sammaye sanja cadiya, awi alama
duwon ambo falediyide wo?» cane tia keworo. 8Isaye tayiro:
«Hangal gonanowo, bare wunduma nayia njawatkonni! Am
ngowu cunilan® isane: “Wuma ti wo!” koro “Sads cadona!”
cani. Bare tayia gawwi! 2 Koriwu so, hangalsango soye lawar
fanuwiya, bare yaanuwwi! Sai awo ani burwon wakkajaiya
duwon, amma sa njerorambe kua yaye cadonni.»

10Koro Isa walde tayiro: «Lardu-a lardu gade-a lawaladai,
koro kormai-a kormai gade-a ye kattenjan koriwu gorjai.
11Cidi ye na gadegaden jauro loloji, wowa-a kona-a ye
na naro ngasayi. Koro awowa riduye-a alama ajabba
ajabba-a ye samelan foledagai. 12Amma kawu awo ani
samma wakkajaidoro, nayia njadane basarnjane dandalnin
soronjagai, kosoro njasakki, koro cuni nangaro® fuwu
mai so, gomna so yero njasadi. 13Ngainin dama shedaro
walduye fanduwi. 14 Ads nangaro kawudosro nia ngonowo,
bare kola awo kslando moworo wulluwiyen karwungai
diwwi, 15 dalilnjude wuma awo kalkal wulluwidsa njadskki,
koro curo waduwundoyen wundunjama rakce nayia
kambiwunjaiwawo. 16 Bawando-a yando-a so, yaanawando
so, keramiyando so, sawawando so nayia njadane laandoa
roro ceyesi. 17Cuni nangaro am samma nayia wanjai,
18amma kanduri kolandoyema facciyiwawo. !°Kanadi
ngonuwiya, njokkawo fanduwi.

Wurdu Jerujalembe
(Mat 24.15-28; Mar 13.14-23)

20 «Sa sojiya kada isane barni Jerujalembea dirijane kaljana
ruwiya, wurdunju karsnjonaro nonowo. 2! Sa aden am lardu
Yahudiyayen dasaanads cija kauro cagaso leja! Am curo
bornidoyen dasaanads ye caluwo, koro am karaanjulan

b21.8 cunilan - Cu Almasiwu Alaye kolanjaro ngojane tayima ti wo cani.

€21.12 cuni nangaro - Isaa kasadduwwa nangaro.

dasaanads ye bare barnidaro ngasaanni! 22 Dalilnjuds adoma
sa ajawu gonaduwuyeds wo, ngainin awo kitawulan
ruwuwada samma wakkajai.” 23Yim anin kamu curoa
so, nganji combia sodo, kuttunja! Masiwa kura lardudero
ngayi, Ala jama adoro gorgajogona nangaro. 24Laanjaa
kashagarsolan ceyesi, laanja yea cadane karea gai larduwa
gade sammaro casadi. Kordiyads Jerujalemba wurjai, har sa
Ala tayiro kadarjegonads cadiya.

Kande Tada Kambedaye
(Mat 24.29-31; Mar 13.24-27)

25 Samelan alamaso kongal-a kumbal-a sillowuwa-alan
tarui, dunia yelan nuktu tekuye-a cambaldunju-a casakke
jama larduwaye hangalnja ciji. 2°Ksla awo dunialan
wakkajiyen ambe karwunja kamde, har muwajai,
konduwowa sameye jauro lolojai nangaro. 27Daji Tada
Kambeds konduwoa-a jauro darajaa-a curo fofouyen isi
carui.” 282 Awo ani wakkadu badijaiya, danowo kslando
sangowo, sa nayia meruduye karanjona nangaro.»

Misal ya tarmuye
(Mat 24.32-35; Mar 13.28-31)

29Daji Isa tayiro misal adea codde: «Akko ya tarmuye-a
kaska gadeso samma-a ruiwo! 30 Sa kaluwanja ridu badijana
ruwiya, nayi kolando nangori karonjonaro nonuwwa.
3INgaima awo ani wakkajai ruwiya, nodo bargaa Alaye
karanjonaro nonowo! 32Jiremaro nayiro wulnjagakki, am
jaman adoye sanuiwawo, sai awo ani samma wakkajaiya
duwon. 33Same-a cidi-a baworo waljai, amma manani
tommaro baworo waljiwawo.

721.22 Hos 9.7  121.27 Dan 7.13-14

Faadaro dagaiwo!
(Mat 24.36-44; Mar 13.32-37)

34 «<Hangal gonanowo! Bare curo njombasro so, sagarandu so,
duniasuwol so hangalndo ngojane yim ads ise kel gai tadu
bawo nayia rop njadanni. 3° Nonowo, yim ado am dunialan
dasaana sammaro cukkuri. 36 Faadaro dsgaiwo, duno awo
wakkaji sammaro kanuwe fuwu Tada Kambedsyen daduye
fandoworo sawisoro Alaa korowo,» yeno Isaye.

37 Adegaima yim nguson kausu Isa Fado Alayen jamaa
alamji, bune barnidon culuwe leje na Kau Jaitunne canideyen
waji. 38Koro jama samma tawajane tia koronduro Fado
Alayero isai kasarga.

KARMO-A CIDU-A ISAYE

Isaa roro njejoro mada
(Mat 26.1-5; Mar 14.1-2; Yah 11.45-57)

22 lSala Burodi Yis Bawoaye tia sala Laya
Njokkayiramben bowojaids karenjona. 2 Koro wurawa
fimannaye-a malomba Attauraye-a jawal Isaa njejoye majai,
amma jamadoa rijana.

Yahusa Iskariyot Isaa sarattuwuma
(Mat 26.14-16; Mar 14.10-11)

3Daji Yiwulis Yahusa kam tiro Iskariyot cani mewun
yindindoye falnjaro korgawo. 4Yahusa leje wurawa
rimannaye-a wurawa Fado Alaye gureduwuye-a rokko jande
kola jawal Isaa mukkonjaro sarsttuwuyen keddo. ® Karwunja
jauro kajije tiro wuri cadi yeranniya, © Yahusa kasacce dama
I[saa tayiro jama nojannilan sarsttuwuye mada badiyeno.

Masoana sala Laya Njokkayirambe
(Mat 26.17-25; Mar 14.12-21; Yah 13.21-30)

7Sala Burodi Yis Bawoayen, yim duwon ngolaro Laya
Njokkayirambedsa? duwajaide kidanniya, 8Isa Biturus-a
Yahaya-aa cunode tayiro: «Lenowo, masona layayedoa
andiro dabbarsaganowo, buiyo!» yeno. °Tiro: «Ndaran
tia dabbarniyeya, raam?» cane tia keworo. 10Isaye
tayiro: «Akko barnidero ngawuwiya, kam laa bule ingia
ngojona-a kala kalluwi. Fado ngayidoro tia gaiwo ngawowo,
11 koma fadoyedaro wulgonowo: “Sayinnaye kusottoram na
fuwurawanju-a rokko masona layayedosa cadide ndaran?”
12Nayiro soro sameye ngim kura curon karea folenjagai.
Nadon masonadsa dabbarnowo!» yeno. 13 Daji fuwurawads
lejane jiri Isa tayiro wuljogonade gai awiso kewando.
Adogaima masona layayedoa dabbaryera.

Masona Komaye
(Mat 26.26-30; Mar 14.22-26; 1Kor 11.23-25)

14G8a kidonniya, Isa keongayambanju-a rokko masonaro
napkera. 1°Isaye tayiro: «Caman masona Laya
Njokkayirambe adea kawu bone yakkidero nayi-a rokko
buiyeya, jaumaro raakkona. 1® Nayiro wulnjagakki, na adon
fuwun tia bukkiwawo, sai jiremaro nodo bargaa Alayelan
maananju wakkajiya duwon,» yeno. 17Konjaram curon
dibenna ngoje Alaro ardiyenniya, tayiro: «Konjaram adoea
taiwo, wundundo yaye ca! 18 Nayiro wulnjagakki, na adan
fuwun ingi inabbe® yakkiwawo, har nodo bargaa Alaye
napciro,» yeno. °Daji burodi ngoje Alaro ardiyenniya,
fosakce tayiro ce: «Ado tiyini nayi nangaro tinads. Wua
takturo adea dewo!» yeno. 20 Adoagai koro ngawo massnayen

dog.7 ngolaro Laya Njokkayirambe - Ngolaro duwon bunju wowom
karmoyero kadumado.

€22.18 ingi inabbe - Diben.

konjaram ngoje tayiro ce: «Konjaram ads aman barin bunilan
ndopkada,! bu duwon nayi nangaro fidenads.” 21Kam
duwon wua mukko koladowaniyero soronsiyids, akkonju
wu-a rokko masona diye. 22 Tada Kambeds saptidoma,?8 jiri
Ala kadarjonads gai, amma kam duwon tia saracciyids,
kuttunju!» 23 Daji kattenjan kola wundunja awo adosa dioma
woyen koro badiyera.

Wundunja kura wo?

24Daji fuwurawads Kkattenjan kambiwu kesla wundunja
kura woyen cadi duwon, 2°Isaye tayiro: «Maiya dunia
adoye talaawanjaa raccagai, koro am tayiro serma
canido ye konduwonja folejai. 26 Amma nayids, ngai
goni. Kuramandods tongori gairo waljo, koro kam nayia
njanodimads wolodi gairo waljo! 27 Wundu gsle kura
wo? Kam masonaro napcenamads ra wolodinjude? Kam
masonaro napcanamads, mare? Amma wuds curondon
wolodindo gai.

28 «Curo jaraptani sammayen nayima gorenin nammuw.
29 Jiri Bawani wuro karmai sinads gai, wu ye nayiro njadskke
30 curo kermainiyen wu-a rokko buwe yawe, koro kala kuris
kormaiyen nammuwe jiriya mewun yindin Israyilawuyero
shara yidduwi.

Isaye Biturus tia angoarji wuldu
(Mat 26.31-35; Mar 14.27-31; Yah 13.36-38)

31Siman, Siman, fane! Yiwulis jiri am argom lalajaids
gairo nayia laladuro Alaa cuworana,® 32amma bare
kamborsenom kollommiro Alaa ngikkorakko. Ni ye

f92.20 aman berin bunilan ndopkada - Bu Isaye aman katte Ala-a
adamgona-ayea tabbacciyido.

£22.22 Tada Kambeds sapti - Isa nui.
hy2 31 nayia laladu - Yiwulis tayia rijapciya, coraana.

722.20 NL 24.8; Iri 31.31-34

waldemiya, keramiyanamdea dunoagene!» 33 Biturusse tiro:
«Kama, koso bi karmoro dabbardokkeana, ni-a rokko leniyo!»
yenniya, 34tiye: «Biturus, niro wulnjogokki, gudowom ku
kokkore cakkiwawo, sai yakkuro wua angarsamiya,» yeno.

35Koro Isa walde tayiro: «Sa nayia wuri bawoa, ngarwu
bawoa, suno gade ye bawoa njanodokkonaden, awo laa
maunjana wa?» cone tayia kiworonniya, «Mausanni,» yera.
36 Daji tayiro: «To, amma korma kam wurinjuads ngojo,
kam ngarwunjuads ye ngai, koro kam kashagarnju bawoads
ye kalwunju gari colado fal ciwo. 37 Nayiro wulnjagakki,
sai awo kitawulan ruwuwada ads wulan wakkajiya: “Amso
tia biwumaro ngoyera.”’ Aaa, awo kslanin ruwuwadads
wakkaji,» yeno. 38Tiro: «Koma, akko kashagar yindi,»
yeranniya, tayiro: «Kollowo, cadana,» yeno.

Moduwa Isaye
(Mat 26.36-46; Mar 14.32-42)

391sa barnilan culuwe cayeds gairo Kau Jaitunnero leyeno,
fuwurawanju ye tia geya. 40 Nadoaro kadinniya, tayiro: «Bare
jaraptuwwiro moduwa dewo!» yeno. 4! Daji tayia kolje gana
laa kuruwuje tungurumje moduwa dio badiyeno. “2Tiye:
«Bawani, kasaddommaa, konjaram adoa! wulan ngone! Ads
yaye rawonids goni, kaanomdoma ti wo!» yeno. #3[Daji
malaiya laa samelan ise tiro falediye karwunju kibbayeyeno.
44Isa joktu dama baworo fanji duwon, cayea kojonaro
tai daje moduwa kido, har kemuwunju bu cidiro fidiyi
gairo tok tok fiyadan.] 4°Ngai moduwa kidanniya, cije na
fuwurawanjuyero walde ise tayia karwukuttaro casambarana
konam cadi najiye 40 tayiro: «Awiro kanam diwids? Cinowo,
bare jaraptuwwiro moduwa dewo!» yeno.

i22.42 kanjaram - Konjaram bone njaye.

722.37 Ish 53.12

Isaa Ta
(Mat 26.47-56; Mar 14.43-52; Yah 18.1-11)

47Isa mana codi ngai duwon, jama kada kam tiro Yahusa
cani mewun Yyindindoye falnja fuwu gorjiaro kadira.
Yahusads Isaro lewa darajaye njoddoro tia karongenniya,
48Isaye tiro: «Yahusa, lewa darajayelan wa Tada Kambedosa
sorotkogomi?» yeno. 4?Am nanjuyedo awo wakkajidoa
kerunniya, tiro: «Koma, kashagarlan tayia cacalliyea,
nda!» cane °0falnja wolodi riman kurayea bakce samonju
komboramdoa ton kamgeno. °!Amma Isaye tayiro:
«Danowo! Cadena!» yenniya, somonju leje isangayeyeno.
52Daji Isaye wurawa rimannaye-a wurawa Fado Alaye
gureduwuye-a amwurawa jamaye-a tia taro isanadoro: «A!
Nayi kashagar so, ka so mukkonna wua gondema gai taro
kadiw? °3Yim nguson nayi-a rokko Fado Alayen dogaiye
duwon, wua sadawwi. Amma adoma sando wo, sa duwon
duwu kormainju cunodida.»

Biturusse Isaa angardu
(Mat 26.69-75; Mar 14.66-72; Yah 18.25-27)

>4 Daji Isaa cadane balballa fado riman kurayedaro kesado.
Biturus ye katte kaskadaaro tayia giya. °> Dawu balballayen
kannu fujane napkeranniya, Biturus ye dawunjan napkeno.
56 Daji kir laa Biturussa nur kannuyedon napkada kirunniya,
tia ngalaro ninije: «Kam ads ye Isa-a rokko,» yeno. > Amma
Biturus angorje: «Feroma, wu tia nokkani!» yeno. °8 Gana
sam kidenniya, kam laa ye tia cure: «Ni ye falnja!» yeno.
Biturusse: «Kai! Wu goni!» yeno. >2 Alama sa fal gai code kam
laa gade: «Fagatto kam ados ye Isa-a rokko, ti ye kam lardu
Galileye nangaro!» yenniya, 90 Biturusse tiro: «Kaiya! Awo
wullomidea nokkeani!» yeno. Sadoman manaji ngai duwon,
gudowom kokkore kekko. 1 Daji Kemads suworde Biturussa
niniyeno. Biturus ye awo Koma tiro wuljogonadoa takkeno.

Komaye: «Ku kawu gudowom kokkore cakkidero, wua
yakkuro angarsemi,» canna. 2 Takkenniya, deyaro culuwe tai
daje so ngoyeno.

63 Adogai duwon am Isaa gurejaids tia rurujane babaktu
badiyera. ¢4 Simnju jakcane tiro: «Nawinawi de! Wundu nia
bannjo?» yera. 6> Koro radu kada tiro keddo.

Isa fuwu majilis kura adinwuyen
(Mat 26.57-68; Mar 14.53-65; Yah 18.12-24)

66pDunia wayenniya, amwurawa jamaye-a wurawa
fimannaye-a malomba Attauraye-a majilislan captane
casakke Isaa fuwunjaro kewudo. ©¢7Tiro: «Nima wa
Almasiwude wo? Andiro wulsagane!» cane tia keworo.
Amma Isaye tayiro: «Wulnjagakkia, kasadduwwawo. 68 Koro
njaddokkia, jaawu siwwawo. © Amma kua adon fuwun Tada
Kambeds mukko kemboram Ala Konduwomayen napkada
dogai,»" yeno. 79Daji tayi sammaye tiro: «Nima gole Tada
Alayeds wo?» yeranniya, tayiro: «Nayima wulluw, wuma!»
yeno. 7! Daji tayiye: «A! Sheda jiri fi gole gade maniye? Andi
kalande mana cinjulan culuwuna adsa faniyena,» yera.

Isa fuwu Gomna Bilatussen
(Mat 27.11-14; Mar 15.1-5; Yah 18.28-38)

1 Daji majiliswu samma cijane Isaa fuwu Gomna
23 Bilatussero caade 2ayau gonaduwu badiyera. Tayiye:
«Kam ado jamandea turu cadoro tombaljiyi nayeyeiye.
Kaisarro akki njo dapciyi, koro tima Almasiwu maids wo
coni,» yera. 3Bilatusse tiro: «Nima wa Mai Yaudiyayeds
wo?» cane tia kiworo. Isaye: «Nima wullom, wumal!» yeno.
4Daji Bilatusse wurawa rimannaye-a jama captanads-aro:
«Kam adslan ayau fima fandokkoni,» yeno. ® Amma amdbs
cayea kojonaro kowo sapcane: «Alamdunjun jamande cidi

722.69 Jaw 110.1; Dan 7.13-14

Yahudiyaye sammaa jawallan cuttuluwi, cidi Galileyen
badije har na adaro kadio,» yera.

Isa fuwu Mai Hirudussen

6 Bilatus adea fangenniya, Isa kam Galileye waro kiworo.
7Isa kam Galile cidi duwon Mai Hirudus cunodidsyero
asuyenniya, cakke Isaa na maidoyero kesado, sa adon ti
ye Jerujalemnin nangaro. 8Mai Hirudus Isaa kirunniya,
karwunju jauro kojiyeno. Tussena ti-a tado coraana,
dalilnjuds calan lawarnju fanjena, koro alama laa sameye
tiyen kuroro tomajona nangaro. °Koro kada tiro kiddo,
amma Isa awima tiro kalakcogonni. 19 Wurawa rimannaye-a
malomba Attauraye-a ye nadon daada tia jauro burwujai.
11 Mai Hirudus ye sojiyanju-a rokko tiro rudu gonajagane
rarayera. Daji kalwu darajaa tiro lujagane na Bilatussero
kalakkera. 12Caman Mai Hirudus-a Gomna Bilatus-aye
kattenja kuttu duwon, yim adoman kojijane sawaro walyera.

Isaro shara karmoye kamduwu
(Mat 27.15-26; Mar 15.6-15; Yah 18.39-19.16a)

13Daji Gomna Bilatus wurawa rimannaye-a amwurawa
jamaye-a jamads-aa bowoje 14tayiro: «Kam ads jamadoa
turu cadoro tombaljiyi nuwe naniro kiwuduw. Fuwundon
tiro koro kiddokksniya, ayau tiro gonagowwadon falma
fandokkoni. 1°Koro Mai Hirudus ye cuwandonni nangaro,
cakke tia kalakkera. Akko awima tia roro njejoye cadona
bawo. 16Ads nangaro yakkokke tia kirwon jajarjane
salammakki,» yeno. 17 [Caman ksla adayen sala adon kosoma
fal tayiro salamjiyi.]

18 Daji jama samma ci tiloaro kowo sapcane: «A’a! Kam
adoye ronju tuluwe! Barabbassa andiro salamsagane!» yera.
19Ti Barabbasdo, barnilan turu cade kam laaa ceyesonadoro,
tia kosoro casakkona. 20Bilatus Isaa salamjiya coraanado,
walde tayiro manayeyeno, 2! amma kowo sapcane: «Kaskaro

tia jagone! Koskaro tia jagene no!» cani. 22Yakkuyedan
walde tayiro: «Awiro? Ayau awiye cado? Awima roro
njejoye tilan fandakkeni. Ads nangaro yakkokke tia kirwon
jajarjane salammokki,» yeno. 23 Amma jamads caye baworo
kowo sapcane Isaa kaskaro jajuwo no cane, har kowonjan
nasargadara. 2*Daji Bilatus shara kamje awo caworonadoa
todi yeno. 2°Kam tia caworona, kam duwon turu-a kam
njejo-a nangaro kosoro casakkonadoa salamgeno, amma Isaa
awo caraanadoaa cadoro mukkonjaro kekko.

Isaa kaskaro jaduwu
(Mat 27.32-44; Mar 15.21-32; Yah 19.16b-27)

26 Sojiya Isaa caadi duwon, kam laa bsla Kuraneye
cunju Siman karaan isidoa cadane koska karmoyedoaa
ngoje ngawo Isaye joagane leyera. 27Curo jama torsm
ngawonju jagaidoyen kamuwa kada ti nangaro karwukuttaro
nganji bakcai ye, casiri ye mbeji. 28Daji Isa suworde
tayiro: «Kamuwa Jerujalembe, bare wu nangaro yiruwwi!
Kalando-a njuriyando-aro yikkirowo! 22Nonowo, sa laa
code ambe: “Barganja kamuwa rakcane casambiwawoda!
Barganja kamuwa ngaltema casambone togam cadonnida!”
cani. 39Sadon kauwa kuruwuro: “Kslandero yukkurowo!”
koro kariso yero: “Andia jansanowo!” wuldu badijai. 31 Awoa
koska koridoro ngai caddia, awi gole koska ngamdudoaro
wakkajiyi?»

32Sojiyads gondewu yindi yea ti-a rokko njejoro kesado.
33Na tiro Buwo Kslaye canidsro kadiranniya, naden
Isaa koskadoaro jayeyera. Gondewu yindido yea jayeyera,
faldo kemboramnjulan, falds ye wailanjulan. 34 Daji Isaye:
«Bawani, tayia gawurne, awo cadi nojanni nangaro,» yeno.
Sojiyade kajomunju ngojane walawala cade dagaryera.
35 Jamads nadan daada carui ngai duwon, amwurawads tiro
rudu gonajagane: «<Am gadea cokkaana. Tima Almasiwu Ala
korejonaa, nda kolanju comowo!» cani. 3°Sojiyads ye tia

rujane nanjuro isane tiro diben comcom sajagane: 37 «Ni Mai
Yaudiyayedoa, kolanam moye!» cani. 38 Kolakajinjun adoa
allolan ruwuwada: TI ADAMA MAI YAUDIYAYE WO.

39Gondewu yindi jajaanadoye falnja Isaro manakuttu
cadde: «Nima gona Almasiwude wo? Nda kslanom moye,
andi yea sakkaye!» 40 Amma falds ye kamanjuro jokkade: «A!
Ni yero shara ro tuluwoye njaddenama, Alaa rinombawoda?
41 Kaandedo jussona, diwi diyena nangaro ajawu gonasaana,
amma kam ado awima diwi codanni,» yeno. 42Daji walde:
«Isa, kormainom fandomiya, wua kolan sodai,» yenniya,
43Isaye: «Jiremaro niro wulnjogokki, kumaro wu-a rokko
jannalan dagaiye,» yeno.

Karmo Isaye
(Mat 27.45-56; Mar 15.33-41; Yah 19.28-37)

44 Kausu kola dawu duwon, dunia nga tomje calombo walje,
har sa yakku kajiriyero kiado, 4> kangal ye wasturo wayeno.
Sa aden juwa curo *Fado Alayen daganads farak yindiro
kargadan. 46 Daji Isa kowo dunoaro sapce: «Bawani, roni curo
mukkonambero yakkokki,» yenniya, ro kirombo. 47 Kajalla
sojiyayeda awo wakkajona sammaa kirunniya, Alaa jajakce:
«Fagatto kam ados jirema!» yeno. 48 Jama kada na lamar
adoyen captanads ye awo wakkajona sammaa kerunniya,
karwukuttaro nganji bakcaiaro walladara. 4° Amma am
Isaa nojanade-a kamuwa tia cidi Galileyen jaane isanadoe-a
kuruwunin daada awo ania lawarjai kasarga.

Kalmaram: Fado Alaye

Fado Alayeds Jerujalemnin karga. Fadodan soro
mafondi-a  balballa yindi-a mbeji. Curo soro
mafandidayen na jauro tayir tiro na Ala-a tadoye cani-a
juwa nadaa goraji-a mbeji. Korwu fi yayen yim laya
gawara fandoyea riman kurads laya duwaje na Ala-a
tadoyedaro ngayi. Laya duwajiya, ¥iman kurada budaa

ngoje Ala biwu jamanjuye cinjo tayia ardijoro na Ala-a
tadoyedaro ngaye fuwu Komandeyen fiji. Nonowo,
riman kuraro kajiya, kam gadero juwadaa koje nanjuro
ngawoda amardagonni, bare nunniro.

Sa Bargaande Isa Almasiwu ronju ce nuna kaldan, juwa
na Ala-a tadoye gorajonads farak yindiro kargadan. Ada
noduwuram Kamande Isa ronju njodaa ardijonaye. Barga
adayen jawal Ala-a tadoyeds koarma kaada, maananju
am Isa Almasiwua jaanada gawara cawande bu fida gade
bawoaro nodo bargaa Alayero ngasayiro walyeno.

Sittora Isaye
(Mat 27.57-61; Mar 15.42-47; Yah 19.38-42)

S0Kam laa nadon mbeji, cunju Isuwu. Tido kam ngolama
ye, jirema ye, °lkam Arimatiya cidi Yahudiyaye, koro
nodo bargaa Alayedsa gureji. Ti majiliswudoaye falnja yaye,
awo amanju niajane Isaro caddonadsa kasacconni. °2Daji
Isuwu na Gomna Bilatussero leje kamin Isayedoa kiworo.
53 Kamindoa kaskadslan cosaye lowowon batta linnen kakarje
kauri duwon curo kauyen laada wundumaa casakkonniro
cakke sanayeno. >4 Yimds yim dabbarduye, koro yim tustuye
badidunju del karanjona. >> Kamuwa duwon Isa-a rokko cidi
Galileyen isanads ye jaane kauridea lawarjane jiri kaminnju
sonajanadoa kero. °®Daji waldane kawudi-a kondawu-a
dabbaryera. Yim tustuyea kola wadayen tuskera.

Karmolan cidu Isaye
(Mat 28.1-10; Mar 16.1-8; Yah 20.1-10)

2 1 Mawuye yim burwoyeak suwa lop kamuwads
4 kawudi-a kendawu-a  dabbarjanadesa  ngojane

j23.54 yim dabbarduye - Jomma, yim tustuye sabdu.
kog.1 mawuye yim burwoyea - Ladu.

kauridero leyeranniya, 2kau kurads ci kauriyedan
tomballada nayeyera. 3Kasargaanniya, kamin Koma
Isayedsa cawandonni. “4Ksla adoyen hangalnja cijona
duwon, kongwa yindi kajomu yiyiljia gorenjan daada
tayiro foleyaadara. °Karwunja kamde kola cidiyaro
kesakkoaranniya, kongwawadoye tayiro: «Awi nangaro kam
roa curo am sanunayen manuwideo? ©Ti na adon bawo,
cijona! Awo Isa sa ti cidi Galileyen nayiro wulnjaanadosa
tangowo: 7“Ala kadarjona, Tada Kambedsa mukko
biwumasoyero casakke kaskaro jajagane ceyesi, koro kawu
yakkua roaro walje ciji.”» 8Daji mananjudsa takkera.
9Kauridon walladaranniya, awo ani sammaa mewun
tilonds-a fuwurawa gadesods-aro wulyeyera. 10Kamuwa
awo ania kengayambadoro wuljaanads, tayima Meram
Magdala-a Yanna-a Meram ya Yakubaye-a kamuwa gadeso-a
wo. 1Amma mananjadoa keola bawoaro ngojane tayia
njasarairo wayera. 12 Ads yaye Biturus cije cogase kauridoro
leyeno. Nguje lotkeyenniya, batta linne gonia, awima
gade curunni.! Daji awo wakkajenadsa jauro ajapce fadoro
walladan.

Isaye fuwurawanjuye yindiro faleduwu

13Yim adoman fuwurawanjuye yindinja cijane bola laa
Imawus cani kilometor mewun yindin gai Jerujalemlan
doganadoro lejai duwon, l4kola awo wakkajana ani
sammayen jande badiyera. 15Jandejane gasipcai duwon,
Isa kolanju karanje tayi-a rokko leyera. 1® Amma simnjan
tia carunama, ti wunduro asuduro dapkaada. 7Isaye
tayiro: «Kola awiyen jawallan jandenuwida?» cone tayia
kiworanniya, karwu kuttua gom dayera. 18Falnja cunju
Kaleyofas tiro: «Curo kusottowa Jerujalembe sammayen
ni tilonom awo kawu anin wakkajonadea nonommi wo?»
yeno. 19 Tayiro: «Awi gole wakkajo?» yenniya, tiro: «<Awo Isa

124.12 awima gade curunni - Biturus kamin Isayedsa curunni.

kam Najarattero wakkajogonads! Ti nawi kura fuwu Ala-a
jama samma-ayen awo cadi-a manaji-a samma konduwoa
duwon, 2Owurawande rimannaye-a amwurawande-a
wowom karmoye tiro gonajaaro tia soraccagane koskaro
jayeyera. 2! Amma tima kam duwon jama Israyilayea
merujimads woro tomaniyena. Akko awo ani wakkajanade
ku kawu yakku. 22 Koro kamuwa laa curonden lawar ajabba
andiro sakkudena. Ku suwa lop kauridero leyeranniya,
23kaminnjudea cawandsnni. Daji waldane isane andiro
malaiyawa tayiro nadon foledagane ti ronjua cane wulseyera.
24 Adogaima amnde laa ye kauridsro leyeranniya, kamuwads
wuljanado gai, awo sammaa kalkallo nayeyera, amma
tidoa carunni!» 2°Daji Isaye tayiro: «Am hangal bawoa!
Kua yaye awo nawiyaso wulnjaanadoa njasarai wanuwwa.
26 Ala kadarjona, ti Almasiwuds bone adoa cane duwon
daraja na Alayen cuwandiwawo wa?» yeno. 27 Daji Attaura
Nawi Musayen tamiya har kitawuwa nawiyaye gadedoro
kudero awo kalanjun kitawu samman ruwuwadadosa tayiro
fisaryeyeno.

28Bola lejaidea karongeranniya, Isa fuwuro koji gairo
kido. 2° Amma tia lowojane: «Marne, andi-a rokko jommiyo!
Kongal njukkuro cadi, dunia loamdu maji,» yeranniya, ngaye
tayi-a rokko jopkera. 30 Masona dioro napkeranniya, burodi
ngoje Alaro ardije fosakce tayiro keno. 31Daji kolanja
foromde tia asuyera, amma tayiro fatkeyeno. 32Kattenjan:
«Kala jawallen mana sadde kitawu Alaye fisarsagai duwon,
karwunde tai daje kajijonni wa?» yera. 33Sadesman cijane
Jerujalembo waldane kongayamba mewun tilonds-a amanja
gade-a captana nayeyeranniya, 34 jamaye tayiro: «Jiremaro
Komados karmolan cijona, har Simanno faledagona!» yera.
35Daji tayi yindids ye awo kola jawallen wakkajona-a jiri
burodi fosakce dagarjonalan tia asujana-adsa wulyeyera.

Isaye fuwurawanju sammaro faleduwu
(Mat 28.16-20; Mar 16.9-18; Yah 20.19-23)

36 Fuwurawads kola awo aniyen jande cadi ngai duwon,
Isa kolanju dawunjan daje tayiro: «Salam aleikum!» yeno.
37 Kaime kam nunaye laa caro cane karwunja psat kamgada.
38 Amma Isaye tayiro: «Awiro hangalndo cijonads? Awi
nangaro kola wuyen danguwi? 39 Akko mukkoni-a sini-a
ruiwo, wu kaslanima! Lesonowo ruiwo, kaimelan silla-a da-a
bawo, amma wu takkenaro ruwi,» yeno. 40 Adoa wulyenniya,
mukkonju-a sinju-a tayiro foleyeyeno. #1 Daji karwunja tai
daje kojijona yaye, ajapcane tia marsajannids, Isaye: «Na
adon awo laa komboye mbeji wa?» cone tayia kiworo.
42Njango buni wargadaye tiro kekkudoranniya, 43comoye
fuwunjan gigoro.

44Daji Isaye tayiro: «Akko manani sa dawundon
dogakkonadon nayiro wulnjagakkeonada: “Ala kadarjena,
awowa duwon kolanin curo Attaura Nawi Musaye-a
kitawuwa nawiyaye-a Jawura-ayen ruwuwadads sai
wakkajaiya,”» yeno. 4° Daji Isa kalanja foromje kitawuwadoa
tayiro bayinduwu badiyeno. 46 Tayiro: «Akko awo kitawulan
ruwuwadada: “Almasiwudas bone cai, kawu yakkua karmolan
ciji, #” koro Jerujalemnin tamiya har jama duniaye sammaro
kudero cunjulan kawuri tuwa dio-a gawara fando-ayedoa
wuljagai.” 4 Nayima shedawu awo aniye wo. 4°Wuds awo
Bawani wadu ngoje nayiro njadi connadea™ juwanjagakki.
Nayi ye borni adon nammowo duwon, har samelan kanduwo
nayiro jomnjagairo,» yeno.

Isaye samero ledunju
(Mar 16.19-20)

50 Daji Isa tayia barnidon cuttuluwe karon bsla Baitaniyero
kiwudenniya, mukkonju yindi sapce tayiro barga dapkeyeno.

M24.49 awo Bawani wada ngoje nayiro njadi connads - Ruhu Alaye.

1 Tayiro barga dapciyi ngai duwon, nanja kolje tia samero
kesado. 52 Tiro ambatkeyeranniya, karwukajinja dama bawo
Jerujalembo walladara. 53 Adegaima kullum Fado Alayen
Komandea congori kasarga.



